
Tasekla tamaziɣt tella-d am nettat am tsekliwin-nniḍen teddad s ccfawat acḥal n 

leqrun, yal tasuta tettaǧǧatt i tayeḍ, amḍiq-is s wazal-is di tmetti taqbaylit amezuy-is d 

amerkanti.  

Tasekla taqbaylit tamensayt tella d timawit seg yimi ɣer umeẓẓuɣ ur tettwassen ara s 

tira, amdan yettawḍi-t yizen akn iwata llan-t tid id-yelḥan s cfawat  akken I llan-t tid iruḥen d 

tatut. D tawin-id deg wansayen ula d inagmayen ferqen-tt ɣef sin tamedyazt n urgaz akked d 

tin n tmeṭṭut. seg tewsatin-is yellan di tallit nni am: inzan, lemεun, timseεraq, adekker…. 

Akken tettnerni tmusni seg tallit ɣer tayeḍ yettili-d umaynut.  

Tasekla taqbaylit di tallit tamirant teḍfer abrid  n tirawit s usnulfu n wallalen n tira d 

ttawilat itiknulujiyen yessen I tettwaskel am radio, iḍebsiyen … imi anect-a yefk-a tagnit I 

umyaru ad yeḥrez ayen yettaru. Seg tewsatin-is  yella-d ungal , taneqqist , amezgun , tullist , 

tnnerna ula d tamedyazt . 

M.IMARAZENE yenna-d deg wawal-is ɣef tsekla timawit :« tasekla-agi akken ma 

tella tettruḥu seg yimi ɣer tmeẓẓuɣt d ay-agi itt-yeğğan tezger idurar d yisafen, ussan d 

yiseggasen, akken ad taweḍ si lğil ɣer wayeḍ»1. 

Tamedyazt d tawsit si tewsatin n tsekla tamaziɣt tesεa azal meqqren di tmetti taqbaylit 

amecwar-is ɣezzif , di tallit tamensayt tella d timawit yettwasen deg-s: ccix muḥend, yucef 

uqasi, tennerna tekcem ɣer wannar n tira s wallalen id-yennulfan ɣer tirawit yttwassen deg-s  

maεtub lwennas, Ayet mengellat… imi imedyazen sefran ɣef wayen i ten-iceɣben d wayen 

ttidiren yal ass senfalayen s usefru. Nezmer ad nessemgired gar tlata n talliyin n tmedyazt 

taqbaylit, ad naf tallit tamezwarut d tin uqbel 1871, tis snat d tin yellan seg 1871 almi d 

timunent 1962, tallit tis kraḍ seg 1962 almi d ass-a (tallit tamirant) 

Tamedyazt taqbaylit d tamusni deg-s timsirin n ddunit tssebgan-d ayen iqaεd-n di 

tudert n umdan .mxallafen yisental iɣef d –ttawin si tallit ɣer tayeḍ deg-s amedyaz yettawid 

ɣef wayen icudden ɣer tmetti s umata   am lferḥ, lqarḥ, tayri , lḥif, asḥissef …. Yessemra-s  

iḥulfani yettidir umdan di tmetti yessenfaliten-d s wudem n tmedyazt. 

 

 
1 M. IMARAZENE, timεayin n leqbayel.HCA.Alger. 2006-2007.P.06.  

 Y.NACIB tamuɣli-is teqqar-d: «tamedyazt taqbaylit tettawi-d ɣef wayen yettidir 

umdan deg tmetti, d ayen akk icudden ɣer yedles d ugdud»2 

1-Afran n usentel 

 Ma yella nemesla-dɣef tamedyazt taqbaylit  ad d-naf tes3a azal meqqren deg tmetti ,d 

tin id- yewwin amecwar ɣezzifen . 

 Sliman Ḥamadac d amedyaz yettaru s tutlayt taqbaylit, maεna ur yettwassen ara am 

wiyaḍ nebɣa ad t-nessisen iwakken ad iban wa ad nẓer ɣef wacu id-ttawi isental-is imi ulac 

leqdic id-yellan fell-as.  

2-Iswi 

  Nefren leqdic ɣef usentel n tesleḍt tasentalant deg tmedyazt « asḥissef », imi nesɛa 

iswan i aɣ-yeğğan nextar-it, seg-sen: 

➢ Ad nesleḍ isental n Sliman Ḥamadac s wudem ubriz d telqayt. 

➢ Ad nef-k limarat n yal asentel d wazal isεan isefra-is deg tmetti. 

➢ Ad nwali ma d isental n zik id-yettawi neɣ d imaynuten. 

➢ Ad d-nessisen amedyaz Sliman Ḥamadac akken ad yettwassnen. 

➢ Ad naεreḍ ad nessegzi isental I yura 

 
2 Y.NACIB ,Anthologie de la poésie kabyle.PUBLISUD.Paris .1955.PP.19-20. 

3-Tamukrist 

Tazrawt-agi araad nexdem ad tili d tasleḍt tasentalant n yisefra n wammud «asḥissef» 

deg tmedyazt n Sliman Ḥamadac, i wakken ad nessiweḍ leqdic-nteɣ ar tagara, yessefk fell-

anteɣ ad d-nefk tamukrist n umahil-nteɣ, fell-as ara nebnu leqdic-agi, wigi d kra seg 

yesteqsiyen id-nefka: 

➢ Dacu-ten yisental iɣef i bedd wammud n tmedyazt n Sliman Ḥamadac? 

➢ D acu-t usentel agejdan id-yellan di tmedyazt-is? 

➢ Dacu-ten yisental id-yufraren di tmedyazt n sliman Ḥamaac? 

4-Turdiwin 

Ad d-nefk kra n turdiwin d tririt ɣef tmukrist i d-nebder yakan: 

➢ Ahat ugten isenal iɣef d-yewwi. 

➢ Ahat asentel n tayri, iɣef I d-yewwi s watas . 

➢ D asentel n tmetti  i d-yufraren ɣef wiyaḍ. 

5-uguren n unadi 

➢ Ulac aṭas n yidlisen i yettwaxedm-n ɣef umedyaz-agi. 

➢ Llan kra n yisefra weɛren i tesleḍt. 

6-Asenked n wammud 

 6-1 Udem n berra: 

Ammud-a yella-d s yini azegzaw yesεa tugna ugama, si tama ibsawen yettwaru isem n 

umedyaz s usekkil ameqran, di tlemmast d azwel n wammud uqbel tagara tura-d tewsit n 

udlis-agi d tamedyazt ɣer tagara d tizrigin deg acu id-yeffaɣ. Ma ɣer deffir d assissen n 

yiman-is akked d tugna-ines 

6-2 Udem n daxel:  

Ammud n yisefra «Asḥissef » yeffeɣ-d deg taggara n Duğember deg  useggas n 2022 

deg tezrigin «ASIREM» ,deg-s  yewwi-d isental id nettidir deg tmetti sumata.Deg wammud-a 

llan 25 n yisefra. 

Nebda lmuḥal ,tismin ,Lebɣi ,Yir tagnit ,Tafrit ,ɣer tifrat ,Lḥu ad tafeḍ ,Yebna uxxam 

,Tiṭ ,Tifin ,Aweṣṣi n umɣar ,Tadyant ,D anaẓur ,Tuğğla ,Isem-im ,Inig ,Lmut iminig 

,Timrent,Tasa n tyemmat ,Tudert n yemma ,Awezɣi,Tameṭṭut-iw ,ɣur-k!,Deg umellal 

Zwaren,Asḥissef  

7-Tarrayt n beṭṭu n umahil 

Akatay-a d win yebḍan ɣef sin n yiḥricen. Deg tazwara nefka-dawal ɣef tezwert 

tamatut , anda i d-nesebgen amek ara nebdu tazrawt-nneɣ, nenna-d iwacu d asentel-a i nefren, 

syen-a nefka-d iswi d tmukrist i ɣef ara teddu tezrawt-agi akkedd turdiwin  d uguran id 

neḍefar ɣer taggara ad neεreḍ ad d- nmmesli ɣef tarrayt i neḍfer deg umahil. 

 Deg yixef amezwaru: d ixef aẓrayan, d win i nebḍa ɣef sin, di tazwara newwi-d awal 

ɣef tsekla tamaziɣt s umata, seg-s ad nemmesli ɣef tmedyazt taqbayelit d wamek i t-nnerna 

akk d  wawal d awezlan ɣef tmedyazt tamensayt .daɣen ad nemmesli ɣef tmedyazt tartart akk 

d tewsatin-is ,ad newwi awal s tewzel ɣef usentel d limarat-is ɣer tagara ad nernu tabadut n 

tesleḍt tasentalant d wazal n umedyaz deg  tmedyazt-is. 

Ma deg yixef wis sin: ad d-nessisen amedyaz akked d temnaḍt-is, ɣer tagara ad 

nexdem tasleḍt I yisental n Sliman Ḥamadac « asḥissef » s usufeɣ n isental igejdanen d 

inaddayen d limarat itent-id yessebganen s imedyaten akken ad nessaweḍ ɣer tririt ɣef 

tmukrist . 

Tazwart  

Deg yixef-a amezwaru ad d-nawi awal ɣef tsekla sumata anda ara ad d- nefk awal s 

telqayt ɣef tmedyazt taqbaylit (tmedyazt tamensayt, tmedyazt tatrart) d wamek i d-tleḥa ɣef 

laḥsab n kra n yimyura yuran ɣef tmedyazttaqbaylit tartart. 

Syin ad d-nuɣal ɣer tewsatinn tmedyazt taqbaylit ama d tin yettwarun neɣ d tin 

yettwacnan d kra n yimedyateni yebḍan ɣef sin n leṣnaf, syin ad d-nuɣal ɣer tulmisinn 

tmedyazt taqbaylit tatrart s umata, ama dayen yeɛnan tutlayt-is d talɣa n usefru d uɣanib-is s 

leṣnaf-is, d wayen yeɛnan isental I ɣef d ttawin imedyazen n tmedyazt tatrart. 

1. Tasekla 

Tasekla d annar wessiɛen yeččuren d timussniwin d telqayt n yinumak yemxallafen, 

yal tamnaḍt n ddunit tesɛa ammud-ines n tsekla s lesnaf-is yettwassnen, ɣef waya tasekla-agi 

telḥa-d s ubrid n timawit syin akkin tettwajerd almi tennerna anda tuɣal d tasekla yuran, 

ugtent tewsatin-is segsen-t: ungal, tullist, amezgun, tamedyazt.  

Aṭas n yinagmayen id-yefkan tabadut I tsekla seg-sen M.A.SALḤI yenna-d:«tasekla d 

inaw i iressan ɣef tafulka(l’esthetique) n wawal »3 

1.1Tasekla timawit 

        Tasekla timawit d tin yeṭṭfen amkan d ameqqran deg umezruy aseklan,uqbel ad t-ban 

tirad tin ara d yeqqimen i lebda.deg-s amdan igelm-d tidyanin iɣef id-iεedda yettawiten-t-id s 

tmedyazt, Tettruḥu seg yimi ɣer tmeẓẓuɣt,d cfawat I tent-iḥerzen.tettili-d d tusridt gar win i d-

yennan d win ara d-yeslen, akken daɣen i temgarad amek itt-id-ttawin seg tmenaḍt ɣer tayeḍ, 

seg umdan ɣer wayeḍ, tettbeddil ilmend n umhaz n tmetti.  

 L.DUJARDIN CAMILLE tenna-d d akken: « Tasekla timawitakked deg tsekla 

taqbaylit  tssegza-d tasekla tirawit tartar s tenfalit tafransist akked d teqbaylit, yella uḥric d 

tasrit (ungal), yella wayeḍ d tamedyazt, i deg nezmer ad d-nernu ula d tizlatin, akken id-

ssegza-y ula d tasekla taqburt maca tella tsekla tamensayt timawit am wumyi d tmucuha 

 
3 M.A.SALḤI.Kra n tsura i tɣuri n tsekla.Tira. tizi ouzou.2015.P.12. 



I Ixef amezwaru:                                                                                                      Tiẓri 

 

13 
 

yettuɣalen ɣer tallit uqbel anekcum n tneslemt, ɣer tizi nwass-a mazal ttawin-ten-id almi id-

tban tira d wallalen n taywalt» 4 

 Akken id-yenna S.BOULIFA:«tutlayt taqbaylit maci d tutlayt yettwarun akk 

tasekla-is llant-d s wudem n tucuha d teqsidin id-yettilin seg tasut ɣer tayeḍ s tensayt n 

timawit»5 

1.2Tasekla yettwajerden 

Taywalt deg tasekla yettwajerden tettili-d d tarusridt seg umyarutettruḥu ɣer yimeɣri s 

wudem n yidlisen neɣ n tira. 

D tiwsatin n tsekla timawit am (tamacahut, ungal, tamedyazt, inzan, timesaɛraq….), 

uɣalen-t ttwassnent s walalen n tira deg yidlisen. 

Wid yellan yettwassnen deg tallit-agi n ujerred: Hanoteau, Hanri Basset, Amer 

Boulifa…. 

1.3. Tasekla yettwarun 

 Tasekla yettwarun d yiwet si tsekliwin id-yellan di tsekla tamaziɣt tban-d deg tasut tis 

20, zik tella tettwajerred s ufus n uɣerbaz arumi mi d-yella umaynut si tallit ɣer tayeḍ tuɣal 

tettwaru. 

Tasekla yettwarun temgarad ɣef tsekliwin- nniḍen s ubini n wallalen itiknulujiyen 

akked d tira d umeskar-ines. Dɣa yella-d unerni ula deg tewsaatin-is am: ungal, tullist, 

amezgun, tamedyazt. 

 Amyaru amezwaru i yuran iḍrisen n tsekla d Belaid At Ali deg "fichier de 

documentaries berbere", s uzwel n izmamen n belɛid "les cahiers de belaid",adlis-a daxel-is d 

ammud n yisefra ,timucuha d tullist. 

 

 
4L.DUJARDIN.CAMILLE.Dictionnaire de la culture bérbére en kabylie .La découverte.Paris .2005.P.216 

«  littérature orale, la littérature kabyle comprend certes, une littérature écrite, récente, d’éxpression française 

ou kabyle, partie en prose (romans), partie en poésie, aux quelles on peut ajouter un foisonnement de chansons, 

mais elle comprend aussi une littérature tres ancienne, celle-l orale, dont les plus vieilles pièces, des mythes et 

des contes remontent à des siècles, bien avant l’islamisation, et ont encore été dites jusqu'à ces derniers temps 

de la diffusion de l’écriture et d’autres médias». 
5 S.BOULIFA.Récueil de poésie kabyle. Awal .Alger .21 Bd victor hugo.1990.P.14«le kabyle n'est pas une 

langue écrite, toute sa léttérature se retrouve réduit a quelques contes et légendes qui se trasmttent de 

génération en génération par la tradition orale». 

2- Tamedyazt taqbaylit 

 Tamedyazt d yiwet seg tewsatin n tsekla tamaziɣt, aza-is meqqer deg tmetti taqbaylit, 

yes id-senfalay-n yemdanen iḥulfan-nsen  

Tamedyazt aẓar-ines yusa-d seg tama n yimaziɣen n waṭlas alemmas di lmerruk (…). 

Ikcem-d ɣer teqbaylit di tlemmast n yiseggasen n 70, yedda-d deg umawal n tmaziɣt tatrart. 

Imedyazen s deg-s id-ssenfalayen iḥulfan-nsen d tmuɣliwin-nsen icudden ɣer tmetti, imi ufan 

lebɣi-nsen dɣa rran aṭas lwelha-nsen ɣur-s, tettuneḥsab d rruḥ id-yettaken tudert i tmeslayt 

taqbaylit am waken id-yenna Mεemmri.M: « tamedyazt maci d anen I welmad yal yiwen 

yettunefk-as w afud ad t-yexdem ackus ɣur Rebbi I s –dusa yal yiwen ɣer wacu i t-iwelleh 

yettmal ar ɣur-s»6. 

 Tamedyazt taqbaylit teṭṭef annar wessiɛen di tsekla, yeččuren d timusniwin 

yemxalafen, tamedyazt-a tella d udem neɣ d allal n usiweḍ n wayen yettidir umdan aqbayli d 

wayen yettḥulfu di tmetti s umata, d tin i d-yelḥan si tallit ɣer tayeḍ, imi tɛeddad ɣef waṭas n 

talliyin yal tallit, deg-s jemɛen-d aṭas n yisfra i d-yettilin gar 4 ar 32 n yifyar, ttwarun s 

yisekkilen ntaɛrabt si tama, si tama nniḍen s yeskilen n tlatinit. 

 Tamedyazt tettwassen seg zman aqbur s yimeslayen-is d wawalen-is d lmaεna yessεan 

tamsirt tcud ɣer tmetti, isental-is jemlen akk ayen nettidir ama d lfarḥ neɣ d lqarḥ d almud n 

ddunit. Deg taggara n lqern wis 19 d tazwara n lqern wis 20, seg ubeddel n tallit yella-d 

unerni d ayen i yeğğan tamedyazt ad t-beddel seg tmensayt ɣer tetrarit. 

M.DJELLAOUI yenna-d d akken: « timetti taqbaylit tqubel-d anerni deg lqern wis19 

ama deg tudert-isneɣ deg yidles-is akked d tsertit, yewweḍ ula ɣer usnulfu n tmedyazt-as 

wacu i d-ufrar, ama d ayen yeεnan isental neɣ ayen yeɛnan talɣa d ugbur»7.  

Ɣef waya M.MAMMERI yenna-d d akken: « deg tmetti tadelsan-t yesεan ansayen akk 

imdan-nneɣ tugett-nsen d imedyazen »8 

Akken d aɣen id-yenna P.ZOUMTHUR:« ttwaferzen-d kraḍ n tegnatin n timawit, 

tamenzut ur tesɛi ara assaɣ d tira, am tmedyazt n tlawin , aserqas, acewwiq… tis snatd 

timawit, teddukkel d tira, am udekker, taqsiṭ…atg, tagnit tis kraḍ d timawit s wallalen n 

 
6M.MAAMERI .culture savant, culture vécu .tala .alger. 1991 .P27.«la poésie n'est qu'un instrument didactique , 

c'est une leçon pas un plaisir , ésthétique le genre jouet cependant d'une grande faveur» 

 محمد جلاوي .تطورالشعرالقبائلي بین التقلید و الحداثة.ج2.الشعرالحدیث مطبعة الزیتونة.تیزي وزؤ.2010.ص 327
8M.MAMMERI .culture savant,culture vécu.Tala.1991.P.23 «dans cette société traditionnele culturelle tout le 

monde ou prèsque est un poète». 

taywalt yella-d usiweḍ-is s umaṭṭaf ,d tiliẓri … »9  , Dayen i yeǧǧan aṭas n yinagmayen 

xeddmen ɣef tmedyazt taqbaylit tmensayt d tatrart. 

Tamedyazt tatrart tefka-d udem amaynut di yal aḥric n tudert, aya s tiwin n yisental 

yemxallafen akked d wayen yaɛnan talɣa n usefru, acku di tetrarit-a yal amedyaz yefka-yas 

talɣa i s- yehwan ur yeqqim ara deg leḥsab n tunṭiqin d tmeɣrut tiqdimin, ɣef waya ad naf 

M.DJELLAOUI yenna-d d akken « banen-d aṭas n yiberdan n unernideg tmedyazt s kraḍ n 

temsal timarkantiyin deg ufyir akk d lmizan n tmeɣrut d tlalit n usefru ilelli »10 

Tamedyazt-agi tella si zik mazal-itt tedder ɣer tizi n wassa di tallit-agi tamirant, tin n 

zik tamensayt neɣ taqburt tella kan s timawit, ma d tin n tallit-agi tamirant tatrart tella s tira 

dccna ɣef waya nufa-d belli tamedyazt taqbaylit tebḍa ɣef sin: 

2.1Tamedyazt tamensayt: 

Tamedyazt tamensayt ttawin-tt-id s timawit, ur tesɛi ara isem. Teqqnen ɣer wansayen 

d tegnatin n usnulfu i deg ttidiren yimdanen. Tawsit-agi tesɛa assaɣ usrid acku tettili-d seg 

yimi ɣer umeẓẓuɣ ttawin-tt-id yirgazen d tulawin am uzuzen ,aserqes , aḥiḥa , tibuɣarin , aquli 

, adekkar… , ulama ad naf tiwsatin id-ttawint tulawin I yeggten di tallit-agi tamensayt d acu 

kan timetti ur as-tafeki ara azal tezga tettwaḥqer ɣef wayen fkan azal i yirgazen .  

Tamedyazt tamensayt tettili-d di tuget s talɣa tawezzlant anida id-ttawin ɣef yisental 

icudden ɣer tudert n umdan n yal ass. Yezmer daɣen ad d-naf amedyaz yessefray ɣef yiman-is 

neɣ yettarra tajmilt i yimdanen nniḍen, tallit-agi aṭas n yimedyazen id-yufraren deg-s di tmetti 

taqbaylit ama deg wayen yeɛnan isental d temsal n ddunit, ama deg wayen yeɛnan amezruy n 

tmurt n leqbayel. 

 Isefra n tmedyazt taqbaylit awalen-nsen weznen sɛan timsirin qbala I umdan di tmetti, 

s yis-sen ssawḍen ad fehmen ddunit uɣalen ssnen timetti taqbaylit amek tella d wacu iɣef 

tebna akken id-yenna Y.NACIB:« Iḍrisen-agi zemren ad aɣ ssiwḍen ad d-naf assaɣ yellan 

gar tmedyazt d tmett, akked umezruy nugraw, tamedyazt d tamazdayt yeqqnen ɣer yidles»11 

 
9P.ZUMTHUR.Introduction a la poésie orale.Seuil.Paris.1983.P.36« Il distingue trois situations d’oralité, 

d’abord une oralité primaire sans contacte avecl’écriture c’est le cas de la poésie féminine comme aserqes, 

acewwiq& Ensuite, une oralité seconde, coexistence avec l’écriture, comme : adekker, taqsit& Enfin, la 

troisième situation, c’est l’oralité médiatisée sa transmission par le disque, la radio, télévision » 

 جلاوي.تطورالشعرالقبائلي بینالتقلیدوالحداثة.ج2.الشعرالحدیث مطبعة  الزیتونة .تیزي وزؤ.2010.ص31810
11Y.Nacib. Anthropologie de la poésie kabyle .ANDALOUSE . ALGER.1993. P11«cependant ce qui est certain 

c'est qu'elle ne furent pas composé par les poétes analphabètes kabyles qu'après la généralisation entière de 

l'islame en kabyle » 

Si Muḥend d Ccix Muḥend Ulḥusin.  Tamedyazt-agi meqqer wazal i tesɛa, ɣef waya 

ur teqqim ara kan deg timawit, acku aṭas n tezrawin id tt-yeǧǧan ad tekcem annar n tira d ufus 

n yimusnawen ama d wid n tmurt ama d iberraniyen, gar yimenza id-ijemɛen isefra ad d-

nebder Hanoteau, yejmeɛ-d aṭas n yisefra n teqbaylit deg udlis-is iwumi yefka isem (Poésies 

populaire de la Kabylie du Djurdjura 1867). 

2.2 Tamedyazt tatrart: 

Tamedyazt tatrart d tin i d-ibanen deg traḍ agraɣlan wis sin n umaḍal, dɣa seg wasmi i 

d-nnulfa-n wallalen itiknulujiyen, tettunefk tegnit i tmedyazt i wakken ad tenǧer abrid-is 

iwakken ad tban, imilant tedwilin I yefkan azal i yimedyazen d icennayen id-yennulfan ad 

sefrun wa ad cnun iḥulfan-nsen, dɣa s ufus-agi n lemεawna imedyazen rẓan asalu n ccna n 

teqbaylit imi simal yettili-d deg-s umhaz armi yuɣalyeṭṭef amḍiq d awesεan mačči kan di 

tmurt n leqbayel. 

            Tawsit-agi n tmedyazt temgarad ɣef tmedyazt tamensayt, ama deg yisental i d-tettawi, 

ama deg talɣiwin d umawal s wayes tettwaru, ama deg tmenna-s,  tewwid aṭas n umaynut i 

tmedyazt taqbaylit, simmal tettnarni trennu akken i d-yura  M.DJELLAOUI:«di taggara n 

lqarn wis seɛṭac timetti taqbaylit temmuger-d anarni n wudmawen n tmetti d wayen i tt-yerzan 

ama deg tudert deg yidles akked tsertit, yewweḍ  usnulfu n tmedyazt, anda tuɣal  d tamaynut 

teffeɣ i wayen iwilef umdan yettmeslay-d fella-s, truḥ seg wayen ssnen ɣer wayen ur ssinen, 

ula d amedyaz ibeddel   yewwi-d tikta timaynutin seg wayen i d-yettmudu deg usefru , ama seg 

tama n tikta d wawalen yessemras.».12 

Tamedyazt taqbaylit tura tewweḍ ɣer unnar n tira, akken id-yura EL-MUGAHID 

ELHUSSEIN Tamedyazt n leqbayel tatrart d yiwen n ufares n uneqqel n tsekla si timawit ɣer 

tiraTamedyazt taqbaylit d tin i tḥuza tatrarit di leṣnaf-is tewwid amaynut, aṭas i d- yennulfan 

deg-s dayen i xulfen tansayit. 

 Tamedyazt d tin yellan d lemri n wayen akk yettidir umdan aqbayli d wayen yettḥelfu, 

telḥa-d seg tallit ɣer tayeḍ, yal tallit s wacu i d-tufrar ɣef tayeḍ, armi i d-tiwweḍ ɣer tizi n 

wasa, dayen ara ad naf ɣur N.A.DJEBOUR:«Tatrarit ditsekla d awal n usnulfu n umaynut d 

ubeddel deg i wayen ur d yellin ara yakan, yella-d deg wayen yellan di tmedyazt tamynut ama 

deg uɣanib ama deg ugbur neɣ i sin ».13 

 
 محمدجلاوي.تطورالشعرالقبائلي بین التقلید والحداثة.ج2.الشعرالحدیث مطبعة الزیتونة.تیزیوزؤ.2010.ص5412

 جبورعبدالنور.المعجم  الادبى.دارالعلم للملایین بیروت.1979.ص7313

Tamedyazt taqbaylit tartart d tagerruma n tikta, akken id –yura J.DEMOUGIN:« 

tatrarit ntarrayt n tira d aɣerbaz I yefka-n tagnit ad lalen-t tiktiwin s waṭas, d allal n usnulfu 

amaynut deg waṭas n leṣnaf yemgaraden iɣef tbed tsekla »14.Tatrarit d aferdis iḥuzan leṣṣnaf n 

tsekla taqbaylit ama d tasrit (ungal, tullist,…), ula d tamedyazt si yal tama. 

Ula d M.MAMMERI yefka-d awal ɣef tmedyazt tatrart dɣa yenna-d: «awal atrar d 

abeddel n ṣṣenf id -yellan deg tikli n tmedyazt taqbaylit seg tallit ɣer tayeḍ»15. 

         Tamedyazt taqbaylit tewwi-d udem atrar dayen i d-yesbeganen amek id-t-laḥu seg tallit 

ɣer tayeḍ, imi tesɛa anamek n unarni ɣef ufus n yimedyazen, akken i d-yenna 

M.DJELLAOUI:«Ma yella nefk-a tiṭ-nneɣ ɣer tmetti n yimedyazen s tuget ad naf awal atrar d 

anerni id yellan si timawit ɣer tirawit, d ttiǧin n wansayen s tilin n umaynut di tira d 

usseggem ɣef akken i d-tella tmirant seg wayen yellan deg yidlisen neɣ di tsertit ula di 

tmetti».16 

Tamedyazt tatrart tefka-d udem amaynut di yal taɣult di tmetti, tuɣal tekcem di 

tmedyazt tagraɣlanit, akken daɣen kecmen deg-s wallalen imaytnuten ur yellin ara yakan  di 

tmedyazt, akken i tt-yebna umaru M. A. SALHI  id yebḍa deg udlis-is ɣef sin yiferdisen 

Amenzu yeɛna ttawilat n taywalt taseklant, yettili-d berra n uḍris aseklan s tira dtimawit, 

tatiknulujit... Aferdis wis sin yerza aḍris s timad-is ama d asentel, aɣanib, tutlayt d tewsit .Rnu 

ɣer wanect-a tenarna tutlayt ama s wawalen imaynuten ama s yiɣaniben ijdiden. 

Tamedyazt taqbaylit yella-d ubeddel imi tettwaru tettwacna, dayen itt-yeǧǧanad 

teqqim i lebda, bab-is yettwasen, yettawid ɣef leḥeq n usnulfu d yizerfan, abeddel-a dayen i d-

yellan ama di laṣnaf-is d tulmisin-isama di tiwsatin –is. 

2.2.1Tiwsatin n tamedyazt tartart: 

Tamedyazt taqbaylit tatrart d tawsit n tsekla tamaziɣt, d asiweḍ n yizen s sin 

wudmawen id-yellan d igejdanen ama s tira neɣ tettwacna.  

Tamedyazt taqbaylit teṭṭef annar wessiɛen id-yeččuren deg timusniwin yesemxalafen,  

d lemri I diεeksen ayen akk yettidir umdan aqbayli d wayen yettḥulfu, d tin i d-yelḥan si tallit 

ɣer tayeḍ, imi tɛeddad ɣef waṭas n talliyin yal tallit s wacu i d-ufrar, ama si tama n yisental d 

 
14,J.DEMOUGIN Dictionnaire historique,Thématique et Téchnique des littératures francaises et étrangère 

ancienne et moderne .librairie. larousse. Paris. 1989, p. 1066 
15 MAMMERI.M. Culture savants, culture vécu.  .Tala . Alger . 1991.p.47 

 محمدجلاوي.تطورالشعرالقبائليبینالتقلیدوالحداثة.ج2.الشعرالحدیثمطبعةالزیتونة.تیزیوزؤ.2010.ص3416

wayen yeɛnan talɣa d ugbur. Dayen i yeǧǧan aṭas n yinagmayen ad xadmen ɣef tmedyazt 

taqbaylit tmensayt d tatrart. 

-Tamedyazt yettwarun: 

Tamedyazt yettwarun tesɛa bab, maca llan waṭas i yuran acku llant tizrigin anda ara d-

ssuffɣen,ulac tizemilind ayen i ten-yeǧǧan ttarun kan iwakken ad d-inin iɣeblan-nsen neɣ 

ayen id ten-iqerḥen d wayen ssaramen.  

Tamedyazt-agi tebda-d seg zzman n Belɛid At Ɛli id-ijemɛenisefra di timawit yerra-ten 

ɣer tira yessuffeɣ-ten-id « Les écrits de Belaid ou la Kabylie d’antan » , akken id –yenna  

M.A.SALHI : « Ammud amenzu i yettwasnen d win n Belɛid At Ɛli , "Pére Dallet et 

Degezelle"suffɣen-d deg-s les écrtis de Belaid ugar n 20 n yisefra  di tseklatatrart ».17 Llan 

daɣen imedyazen yettarun tamedyazt-nsen deg yiɣmisen d yidlisen, s ubrid-agi i yebda 

yettban-d bab n tmedyazt d anwat ger-asen ad d-nebder Ben Muḥemmed, Meẓyan u Muḥ. 

 Tmedyazt tartart yettwarun d ṣṣenf i yuran deg yidlisen.D win id -yusan s ubrid n tira 

ad d-nebder seg-sen. "Belɛid at Ɛli, Ben mouḥemmed, Ben ḥanafi"… A.BOUNFOUR yenna-

d belli: «tamedyazt tartart ur tesεedday ara ɣef usekkir, maεna yemmal-d timetti akk s umata 

am zwağ amedyaz deg-s yettawid ayla-s»18. 

Tamedyazt taqbaylit tewweḍ ɣer tizi n wass-a, s ubrid n timawit ɣer tira, s tezrawin d 

yinadiyen i yellan fell-as, akken ur ifennu ara ugerruj i tekseb tmurt nneɣ, aṭas n yinagmayen i 

d-yuran ɣef tmedyazt taqbaylit ama d wid n tmurt neɣ d iberraniyen seg mi i d-beda ar tura, 

ger wid i d-yuran ɣef tamedyazt-a ad nbder gerasen: 

Amenzu d B.at εli deg yiseggasen n 40, yeḍfer-it-id HANOTEAU i d-yuran ɣef 

tmedyazt taqbaylit deg useggas 1867 ijmeɛ-d azal n 621 n yisefra yura-t s yiskkilen n taɛrabt d 

tlatinit, am wakken id-yewwi awal ɣef unamek i tesɛa tmedyazt di tmetti taqbaylit.  BEN 

SDIRA 20 n yiseggasen ɛeddan ɣef udlis n HANOTEEU yewwi-d ɣef tutlayt d taɣect d 

tmedyazt. M. FERAOUN yejmeɛ-d 53 isfra deg udlis «Isfra n SI MOUH U MHEND» yura-t 

s tefrensist, d tmaziɣt. T. AMROUCH tura-d tamedyazt timawit taqbaylit deg udlis «Aɛeqqa 

yessawalen» deg-s inzan d lemɛun d yisfra. 

 
17M.ASALHI. asegzawal amezyan n tsekla .Liodysse .2012. P.65. 
18 A.Bounfour .Introduction a la littérature berbère .Peeters.Paris.1999.P.43 « la poésie contemporaine n’est pas 

soumise au rituel. En effet si le rituel implique lasociété entière ou une partie d’elle, dans le mariage par 

exemple, la poésie contemporaine est d’abord produitede manière solitaire par le poète » 

 A. S. BOULIFA deg udlis "Receuil de la poèsie kabyle "deg useggas 1904, yura-d ɣef 

tmetti taqbaylit yegmer-d deg-s azal n 108 n yisfera n si MOUH U MHEND d yimedyazen 

nniden. L. Rian yejmeɛ-d sin n yisfra n smaɛil azikiw yessufeɣ-iten-id deg tesɣent « Revue 

Africaine », yerna yejmeɛ-d ammud n yisfra yeɛnan tagrawla n 1871. Di 1978 

 A. MEZDAD yura-d tamacahut isemma-as «Tafunast igujilen» yewwi-tt-id d asefru si 

1970 -1980, akked H. ZAID yura «isefra n umeḥbus», d aɣen deg useggas 1993 S. ZINYA 

«tirga n yidir». Deg useggas 1969 M. MAMMERI yura-d yiwen n uedlis ɣef SI MOUHEND 

U MHEND «Les isefra de SI MUḤEND», ma deg useggas n 1980 inuda ɣef tmedyazt 

taqbaylit «Poème kabyles anciens» 

Di tallit-a tamirant, tamedyazt i d-yettasen s wallal n tira d tawilat-is n usezrg akken i 

d-nwala deg yixef amenzu d tin yelğan akken iwata di tizi n wass-a, imi ma yella nuɤal ɤer 

usemres n tira di tmedyazt n tmaziɤt ad ttnaf tegma s yimedyazen iḍeffren allalen n taywalt 

atraren am nutni am lejnas merra dɤa yebda umecwar n unerni n tutlayt n tmaziɣt ilmenda 

-Tamedyazt yettwacnan: 

 D ṣṣenf n tmedyazt tatrart yettili-d s ccna d wallalen n uẓawan. Tefka i isefra udem 

icebḥen tennulfa-d deg yiseggasen n 30 tebda tetteffeɣ-d deg tesfifin d yiḍebsiyen, tamedyazt-

agi d tin yesseḥbibiren ɣef umezruy d yidles amaziɣ deg tmurt anida icennayen 

ssebganen-d iḥulfan-nsen ɣef yidles-nsen akken id- tenna H .KHERDOUICI: « tizlit d 

ṣṣenf, d allal yelhan iwakken ad yesmekti, neɣ ad yefk imsulɣa wa ad yesssiweḍ aḥulfu, ad 

twelleh daɣen tsebgen-diḥulfan n ugraw, am wakken id-ttawi ɣef tmetti I deg yettidir umdan 

»19, xas akken llan kra nyimedyazen ur cnin ara maca fkan axeddim-nsen i win ara t-yecnun 

anda nufa BenMuḥemmed yefka isefra-ines i Yidir akked Newwara. Muḥend Uyeḥya it-

yefkan i AliIdeflawen d Yidir, llan daɣen wid yettarun cennun am Ayt Mengellat, Maɛtub, 

Yidir, Sliman Ɛazem … 

 Anda id-yenna M.A.SALHI: « tamedyazt yettwacnan ttεawanen-t s wallalen n 

uẓawen ,asmi id- tban deg yiseggasen n 30  tella ur tettwassen ara ɣur medden armi d ban-n 

kra n wallalen am radyu taqbaylit  seg yiseggasen n 40,seg wasmi id-tban ɣer tizi n wass-a  

amkan-is s wazal-is deg tsekla taqbaylit, tuɣal tesɛa adeg meqqren di tmettitaqbaylit, 

 
19H.KHERDOUCI. La chanteuses kabyle, voix texte itinéraire.Akili. Algérie. 2001. p.36 « la chanson est une 

type d’expression mieux placée pour évoquer, informer, renseigner et retraduire mieux la sensibilité collective, 

elle renseigne en même temps sur les conditions sociales qui déterminent cette sensibilité. » 

teṭṭefamḍiq wessiεen deg yisefra n leqbayel, wid yellan di tmedyazt yettwacnan ad d-nebder 

CcixLḥesnawi, Sliman Ɛazem, Hnifa, Crifa… ».20 

Nezmer ad nebḍu tamedyazt-agi ɣef snat n talliyin: 1940-1973armi d aseggas n 1973 d 

asawen; 

Deg tallit-agi n 1940-1973 iban-d umaṭṭaf di taggara n yiseggasen n 40 ttɛedayent-d 

tizlatinn yicennayen yemxallafen, din i as-yettunefk wazal i tmedyazt yettwacnan akken id-

yennaMoh Cherbi akked Arezki Khouas : « tizlit taqbaylit uqbel uqbel  1973 tesɛa 3 n 

yisental di gejdanen  Tayri, Tinigt, Ddin .dɣa llan aṭas n  yicennayen d yimedyazen  i d-

yewwin ɣef yisental-agi seg-sen  Ccix Nurdin yella-ds wudem  n Radyu ,Ccix Lhesnawi d 

acennay deg yiseggasen n 50, dCrif . X, Taleb. R, Akli.Y d Kamel.Ḥ, cnan deg yiseggasen n 60 

ɣef tsertit. Yella segs-sen Sliman. Ɛ d acennay yella d amedyaz d acennay isental-is ɣef lɣurba 

armi d asmiyemmut, d anect-a I yeğğan asentel n tinigt yettwazuzer swaṭas di tmetti. Tallit-

agi deg-s tettuqqettmuḥqranit ».21Dayen yeǧǧan imedyazen xeddmen isefra iwakken ad ggren 

tiɣri ɣefwayen i ten-yuɣen ad yekkes fell-asen lbaṭel. 

Syin ɣur-s tallit n 1973 armi d tizi n wassa anda tamedyazt tettnerni ur teqqim ara am 

tin nzik , tuɣal tmedyazt teɛa azal d ameqqran di tmetti n leqbayel , deg yiseggasen n 70 

cennun ɣef tmaziɣt d yidles amaziɣ d tutlayt, anect-agi akk iwakken ad d-ḥellin tilelli ladɣa I 

tmeṭṭut, akken id-yenna Moh Cherbi akked Arezki Khouas :« tizlit taqbaylit  tettεici-damaynut 

deg umezruy-is,  yebda-tt-id unerni d ubeddel  s ufus n  ucennay Yidir I yessemgird-n  ger zik 

anda yecna(Djurdjura) akked tallit tamirant anda yecna (maintenant celà commence à 

dépasser ce qui as trait àla region)». 22Deg tallit-agi ad d-naf tizlit n baba inuba d tizlit yerẓan 

asalu di ccna atrar. 

 
20 M.A.SALHI.Poésie traditionnelle féminine de kabylie .ENAG .2011.p.56 « la poésie chantée et accompagnée 

d’une instrumentation musicale , qaunte à elle , est apparue vers les années trente ;ellen’a connu une large 

existence et une large diffusion qu’avecla création de la radio kabyle à partir des années quarante.Depuis son 

apparition à nos jours ,cette catégorie de poésie a constitué l’essentiel de la consommation poétique des kabyles 

; et elle a vu des noms émerger , occupant une bonne partie du champ poétique kabyle.Ces noms sont entre 

autres :Cheikh El Hasnaoui , S.AZEM , Hnifa , Cherifa. » 
21 Cherbi M et  KHOUAS. LA Chanson kabyle et identité berbére l’œuvre d’Ait menguellet. Paris. EDIL. 2000. 

p.35 «la chanson kabyle avant 1973 avait trois thémes dominants : L’amour, l’émmigration et la religion. Nous 

ne peuvons terminer ce tour d’horizon de la chanson kabyle avant 1973 sans rendre hommage à quelques-uns 

des créateurs et interprétes. A Cheikh Noureddine, fondateur de la radio kabyle, à Cheikh El Hasnaoui, parmis 

les chanteurs des années 50 Cherif Kheddam , Taleb Rabeh , Kamel Hemmadi , Akli Yehiaten pour les années 60 

un hommage particulier et également du au prés sprituel dans la chanson poltique :Sliman Azem chanteur et 

poéte qui as payé son engagement d’un exil jusqu’à sa mort » 
22 Cherbi M & KHOUAS A, 2000, Op.Cit, p.42 « la chanson kabyle contenporaine vit un nouveau moment de 

son histoire avec une rupture du pont de vue thématique qui s’inscrit dans la vague de protest-song. Le 

Aṭas n yisental id-ttawin di tmedyazt-agi ama ɣef tayri, lɣerba, ɣef tyemmatt, ama ɣef tmagit 

d umennuɣ ɣef tmaziɣt, aṭas n talɣiwin timaynutin id-snulfan, aṭas n yimedyazen 

ad d-nebder seg-sen Haǧira Ubacir , Brahim Tazaɣart , Ɛmer Mezdad… Am wakken i nezra 

tamedyazt tatrart texdem ixuddimen wessiԑen deg unnar d temhezt, alami tewweḍ temgarad 

deg waṭas n wudmawen ɣef tmedyazt tamensayt, anerni-agi uran-d fell-as waṭas n 

yinagmayen, yal yiwen s tmuɣli-s d tikta-ines. 

2.2.2 Isental n tmedyazt tatrart 

Tamedyazt taqbaylit tatrart tewwiḍ aṭas n yisental yemgaraden yella-d deg-s uerni 

lḥan-d ɛlaḥsab n yinedruyen d tegnatin i d-yedder umdan di tmetti-is ger-asen, amedyaz 

yessefray bla tugdi yekkes ula d laḥya deg wayen yeεnan isental-is 

-Tamedyazt n tmetti: 

Tamedyazt n timetti tettawi-d ɣef wayen ittyerzan s tmmad-is d waṭas n temsal 

iccuden ɣur-s tudert n wemdan, ama d lxedma, tudert n yal ass, tilleli n tmeṭṭut, d lɣerba i-

yewwin amur ameqqran deg tallit-a taneggarut. Zwağ, berru, lḥif, tuğğla …. 

-Tamedyazt n tayri: 

  Tayri d yiwen n usentel deg tmedyazt taqbaylit id-yellan si zik mazal yettkemil di 

tallit tetrart, di tmedyazt tatrart ad naf tayri tuɣal d tufḍiḥt.annar-is wesiɛ ɣur tuget n 

yimdyazen neɣ icenayen, imi ulac amedyaz ur dnewwi ara ɣef usentel-a .tettawi-d ɣef urgaz 

akked d tmeṭṭut tamedyazt  

Seg wid id-yewwin fella-s AitMenguellat, Lounes Matoub, Mouloud zeddak, Farid faragi, 

Akli yeḥyaten, Ma yella d tilawin ad d-naf: Malika dumran, nura .ad d-nebder gar-asen Ayet 

mengellat 

Amedya: 

Mi truḥ ɣer tala ad d-tagem 

fell-as ala ttɣennin leḍyur 

Win i ɣef tɛedda ad yewhem 

i wamek ɛarqen lehḍur 
 

changement s’est amorcé avec le chanteur Idir , qui as bien perçu l’opposition entre le passé : (on chantait le 

Djurdjura …)et le présent ( maintenant cela commence à dépassé ce qui as trait à la région » 

Ul yebɣa siwa kem23 

-Tamedyazt n tsertit: 

Imedyazen yessefran ɣef tsertit wwin-d s tuget –nsen ɣef wayen yeεnan tutlayt d yedles 

amaziɣ, akked d tmagit iwakken ad wwin taɣerma n yimaziɣen akked d tlelli. 

 Asentel-agi yebda-d seg 1954 d asawen s-yagi id yebda udem amaynut yennernan I 

usentel-agi n tsertit di tallit n timunent acku s ufus –is isselḥaqen tiɣri-nsen acku d ayen 

iceɣben akk imdanen. Ger imedyazen id yewwin fell-as M. AYET ƐMRAN, yerzan asalu ɣef 

tutlayt d yedles n tmaziɣt deg yisfra-is. 

Amedya 

Tamurt tuɣal-awen d ayla 

Teččam-tt akken id-awen yehwa 

Ger awen id-teɣli 

Ɣur-wen kra tebɣam yella24 

 

-Tamedyazt n lɣurba: 

Lɣerba d tamsalt iḥuzen timetti taqbaylit s waṭas, d tinigt ɣer tmura n iberaniyenttaǧan 

imawlan d laḥbab, d wid ɛzizen fell-asen, yal yiwen s ssebba it-yeǧǧan neɣ it-yessufeɣ-n si 

tmurt-is, d tarewla si lbaṭel, d anadi ɣef uxeddim. 

Asentel-a iban-d s tuget deg yiseggasen n 1945 d assawen, imi liḥala n tmurt n 

leqbayel tella tenḥaf, telluz, dayen i ten-yeǧǧan ad fɣen tamurt i wakken ad nadin ɣef 

waɣrum. 

Tamsalt-a tebda tettnerni di temnaḍt n leqbayel, aṭas i yeneǧǧren abrid-is, ad 

nafimedyazen d yicennayen i d-yewwin ɣef xelluy n tudrin seg yergazen, am wakken d aɣen 

id wwin ɣef yiḥulfan n ucedhi n tmurt n tjaddit, timital ccix lḥesnawi, sliman εazem, akli 

yeḥyaten, crifa. 

 

 
23Asefru n AYET MENGELLAT, « Zzin aṛqaq » 
24Asefru n L. MAƐTUB ´ yehwa-yam  

Amedya 

A tamurt-iw ɛzizen 

Tin ǧǧiɣ mebla lebɣi-w 

Mačči d nek i yextaren 

D lmaktub akked zzahr-iw 

Aqli di tmura n madden 

Ma d lexyal-im gar wallen-iw25 

-Tamedyazt n tegrawla: 

Tamedyazt-a tebeḍ ɣef kraḍ n talliyin, si traḍ wis sin n umaḍal udem n tmedyazt 

yemhez, yal tallit tettawi-d ɣef yiḥulfan-is s tezrw aṭas n temsal gar-asent lferḥ s tlallit n 

tagrawla  tefka-d tiɣri ɣer tegmat d tdukli, imdanen ttkin di tegrawla mebla lxuf d rehab 

iwakken ad wten ɣef tilleli-nsen, yella-d deg-s uglam n lbaṭel yeḍran deg ugdud azzayri, 

dayen i yeǧǧan amedyaz ad d-yesanfali fell-as si tallit n timunnent, gar imedyazen-a ad 

nebder M. zakarya, S.ucemmut, F. Ɛli… 

Amedya 

Si ṣṣumam tegr-d tiɣri 

I kra win llan d aḥeṛṛi 

ɣer tefrit ad yennajmaɛ 

Anga yella wagrawli 

I tuṛa iger tismli 

ɣef lsas ad tettwaḍbeɛ26 

 

 

 

 
25Asefru n S. ƐAZEM, “ A tamurt-iw ɛzizen”. 
26 Asefru n S. UCEMMUT , ´Tin yeḍran di melluzaª 

3-Azal n umedyaz d tmedyazt-is deg tmetti 

 Tamedyazt d udem n usufeɣ n yiḥulfan, yal amdan amek it-yettwali, tikkelt d 

lferḥ d zhu, tikkelt d leḥzen d yimeṭṭi, tikkelt d asirem d wayen i yettmenni. Tamedyazt 

taqbaylit d tin yeddren s timawit, d tin yesɛan aswir unnig deg tmetti, imi itt-id-ttawin 

yimdanen deg tudert-nsen n yal ass, deg tegnatin yemgaraden, amdan s usefru i yessawaḍ 

izen-is, yettnadi ɣef wawal, akken ad d-yini ayen yettidir. 

 Ɣef waya ad naf M.MAMMERI yenna-d d akken: « Deg tmetti yennernan, 

tamedyazt d allal i trewla. Tebɛed I waken ad teğğ tilawt deffir-is, tettɣumu lexṣas-is, imi 

arateɛreḍ ad tt-id-tesuqqel, s tibawt d wayen ur nelli deg-s»27.  

 Ma M.DJELLAOUIyenna-d d akken: « tamedyazt akk n ddunit, 'Asefru'yebna ɣef 

cbaḥa n usenulfu yesɛan aswir ɛlayen d amerkanti, s wanect-a i yenğer amkan-is gar yifuras n 

tmedyaz tamaḍlant […]. Id-yettwi ɣef tudert, iḥulfan d tedmi tettak-asen tagnit i usenfali n 

temsal iten-icuɣben»28 

 Akken d aɣen id-yenna M.DJELLAOUI: « Tamedyazt timawit s isegran 

imesnulfayen ifazen  i tesɛa tettuneḥsab d ṣṣenf yettwakeml-n,  azal i tewwi deg tsekla 

tamaziɣt yugar tiwsatin niḍen […] tamedyazt timawit d nettat id yefka-n afudI tilin n tumast 

tamaziɣt deg tmetti, d aferdis n ukemmel, d usiɣzef akked d unarni ɣer tagara ama deg 

unamek ama deg talɣa»29nezmer ad d-nini d akken d tamedyazt timawit tamensayt i yefkan 

azal i tmedyazt n tura tamirant neɣ tatrart, d tin ara d-yeqqimen s uzayar unnig i lebda n 

ddunit. 

 Timetti taqbaylit tefka azal meqqren i tsekla timawit, ladɣa i tmedyazt. Di zzman 

aqbur ad naf imedyazen ufraren-d di yal tamnaḍt n leqbayel, ɣas akken di lawan-nni llan wid 

ittinigen neɣ ittruḥun seg temnaḍt ɣer tayeḍ s wakka suffɣen tamedyazt-nsen, suffuɣen isem-

nsen, syimeslayen-nsen iwenɛen, iseggmen, yeddan d lqaleb n usefru ssawḍen ad skelsen 

 
27M. MAMMERI. Op. Cit. P.19. «´Dans une société civilisée la poésie est souvent un refuge, un instrument 

d’évasion. Loin de doubler le réel, elle pallie ses déficiences, et si elle le traduit, c’est négativement par tout ce 

qu’il n’est pas.» 
28 M.DJELLAOUI .Poésie kabyle d'anthan .Zyriab.Alger. 2005. P.7 «A l’instras de toute les poésies du monde, 

le poème ʺAsefruʺ se base sur une esthétique de la création de trait qualité et se hisse avec bio au rang des 

productions poétiques universelle [&] Son mode de vie et un tremplin d’expression pour ses sentiments et ses 

penses» 
29M.DJELLAOUI.. Op. Cit. P7. « La poésie orale est considérée, avec toutes les composantes créatives 

éminentes qu’elle représente, comme un genre littéraire à part entière, c’est même le plus important dans la 

culture amazighes [&] La poésie orale est la preuve évidente de l’existence, depuis toujours, de l’identité 

berbère au sein de la société elle est également un facteur de continuité, de prolongement et de progrés 

permanent autant dansson fond que dans sa forme» 

isefra-nsen, di yal allaɣ n uqbayli, uɣalen d imedyaten, ammud n tmedyazt yettawi-d ɣef 

wayen yedder ugdud azzayri anda yebɣu yili, deg usamar neɣ deg umalu, deg unẓul neɣ deg 

ugafa. Tamedyazt tesɛa win itt-id-isefrayen, mačči d menwala, wa d win i wumi qqaren 

Amedyaz. 

 Amedyaz d yiwen n umdan yessexdam allaɣ-is d yiles-is, iwakken ad yeldi allen I 

yimdanen, yemmal-asen anida llan, sani teddun. Nettaf-it d aneɣmas, yessawaḍ i yal amdan 

isallen, maca netta yessen amek ara yemmeslay d wid i as-d-yezzin. Deg-mi t-nettaf 

yessexdam asefru, azuzen n tmeɣrut ijebden tameẓẓuɣt, asexdem n wawal fsusen i ssexdamen 

yal ass, izen yettaweḍ srid. Ɣef waya amedyaz yella di yal tallit, imi d netta i yesselḥayen 

timetti d netta I iferrun timsal s umata, gar yimdanen neɣ gar yigrawen, acku yessen ad 

yemmeslay, d aḥeddad n wawal d tafat i ttrajun akk yimdanen d bab n rray ttcawaren-t di yal 

tamsalt, akken iqqaren at zik "Bu yiles medden akk ines" 

 K.BOUAMARAyenna-d d akken: « Amedyaz s twuri-ines d asegbar anmetti, 

yesɛa aẓayar I yiman-is imi d-yessenkad yiwet n temlilt d tesɣunt daɣen deg uselmed iɣef 

yettuɣal»30 

 Ma yella d M.MAMMERI yenna-d d akkan: « Amedyaz yettekki akk deg umaḍal 

aberrani, ifazen ɣef wayla-nneɣ i deg nettidir yessegzat-id s tezmert, anda taɣuct-is ulac-itt 

ara gar-nneɣ»31 

 Akken d aɣen id-yenna M.MAMMERI:« agdud yesεa timlilt d tameqrant deg 

usnulfu n wayen yettaru umedyaz maci iy-iman-is »32 

3.Asentel 

 awal «asntel» yeffeɣ-d deg lqern wis 13 ,Yesεa azal meqqren acku d netta id-

yessegzayen tamsalt iɣef wacu ybɣa ad yemmesli umyaru deg uḍris-is neɣ di tmedyazt,yesεa 

inumak d imufiren n wawalen akked d tenfaliyin, fell-as I rṣan-t tektiwin n umyaru. Aṭas it-id-

yesbadun seg-sen : 

 
30K.BOUAMARA .Le cas de si lbachir amellah.Thése de doctorat. Paris.2003. P.58 ´«Le poète en tant qu’acteur 

social, a un statut particulier puisqu’il assure un rôle spécifique et une fonction particulière au sein de 

l’institution (donc aussi, de la société) a la quelle il appartient» 
31M.MAMMERI .Poème kabyle ancien .La découverte.PARIS.A980. p.13 «Le poète participe dans un monde 

étranger et supérieur au notre, c’est-a-dire 

Interprètes  d’une puissance dont il n’est pas la voix parmi nous» 
32 M.MAMMERI. Op. Cit. p120-121. «Le poète n’est pas seul a créer, je crois qu’il est poussé par son public 

parune espèce d’appel de son public, auquel il répond» 



I Ixef amezwaru:                                                                                                      Tiẓri 

 

26 
 

 A.BOUNFOUR yenna-d: « Asentel yesslalay-d ileqiden melmi i d-yettban gar-

asent.Alqid d tayunt tameẓẓyant, tettwellih ɣer usentel mebla yes-s yettili d awal kan 

yeqqenɣer tɣawsa neɣ ɣer tmiḍrant»33 

 Yenna-d daɣen K.BOUAMARA:« …nessemras aṭas n yilqiden iwakken ad d-naf  

usentel amatu, tikwal nesseqdac  ulqid iwakken ad d-naf isental yemgaraden »34. 

Asentel s umata yebḍa ɣef sin lesnaf seg-sen : 

-Asentel agejdan : 

 D tikta tagejdant  i ɣef treṣṣa unadi, d aferdis amatu, neɣ d izen agejdan i yebɣa ad 

yessaweḍ umyaru , d aferdis agejdan ɣf yebna unadi neɣ nezmer ad nini d tikti tamaatut fella-

s iɣef iressa unadi, deg yisental i nezmer ad d-naf d igejdanen am : tayri, lɣurba, tayemmat . 

-Asentel anadday : 

D ameskal seg usentel agejdan , yeskemmil-it rnu yessebɣar-it s unadi ɣef tmeẓra 

tuslidin s usnerni n tiktiwin s telqayt, d isental id-yefrurin seg usentel agejdan deg-s i nezmer 

ad neslal ugar n tektiwin d isallen ɣef unadi  

3. Limarat n usentel  

 Sεant azal d ameqran deg uḥric n tesleḍt tasentalant, limarat-agi d anadi ɣef kra n 

wawalen neɣ iḥricen d iwezlanen i sehlen usefhem ttwasulɣeɣnt-d deg uḍris neɣ deg tefyar 

ssawaḍen-t ɣer unamek alqaεan neɣ alqayan, atas n yinagmayen id-yemmeslan fell-as seg-

sen : 

T.TODOROV iεawd-d ayen id-yenna TOMACHOVSKI deg wawal-is : « yal asumer 

yesεa limarat-is, am waken  d aḥric wezzilen deg ingawen isentalanen»35 

 

4. Tabadut n taselḍt tasentalant 

 Tasleḍt tasentalan tban-d deg tazwara n lqern wis 20 asmi yebda usami n yiḍrisen 

iseklanen, yettagem-d seg tussniwin n tmetti am tussna tadamsa, d tusniwin n tutlayt am 

tesnillest, tasnumka. 

 
33A.BOUNFOUR: Introduction à la poésie bérbére. Peeters.Louvain. paris. 1999. PP.47.48: « …un théme 

engendre des motifs où se manifest à taravers eux. Le motif et la plus petite, 47-46 petite unité sup unité 

supérieur.L’Est(…) évoque ou présuppose le théme sans laquelle il n’est qu’un référent à un objet obet ou un 

concept ». 
34K.BOUAMARA.Si Lbacir Amellah (1861-1930) un poéte célébre de Kabylie.Talantikit. Béjaia. 2004.P105 :« 

…on utilise des motifs différents pour traiter en quelque sorte un meme théme générale, un théme de 

prédilection pour le poéte ou tout simplement en vague ou le contraire un meme motif pour traiter 

différent » 
35 O.DUCROT.T.TODOROV.Déctionnaire encyclopédique des sciences du language .Seuil .Paris .1972.P.281. 

 Aṭas n yinagmayen id-yesbadun taslet tasentalant s tikta-nsen akken I d twalin seg-

sen:P.Galand-Pernet tenna-d ɣef tesleḍt-a d akken :« …iwakken ad nexdem tilisa i usentel ilaq 

ad nessemres iferdisen i yirawen, ula d izamulen d wazalen isnukyisen, d wayen ara d-

yeslalen  iẓudaẓ n tuddsa, di taggara ilmend n tmuɣli n tesleḍt ad nessemres ttawilat 

yemxallafen ara ɣen-iwelhen ɣer unamek anda yezmer ad yili d yiwet n tayunt tamawalant n 

tefyirt, am wakken daɣen d tibawt tanamkant ilmend n uswir n tesleḍt n uḍris iwakken ad 

nessaweḍ ɣer tbadutin yemgaraden»36 

 Ilmend n A.BOUNFOUR: «Asentel yesmental-d limarat anda seg-senlimara tettili-d 

d tayunt tamezyant, tettwellih ɣer usentel, mebla yes tettili dawal kan yeqqen ɣer 

tɣawsa neɣ ɣer tmiḍrant»37 

 Tasleḍt tasentalant d tiẓri n tsekla, tettawi-d ɣef yisental i yellan deg uḍris, tebna ɣef 

usentelƐla ḥsab tamuɣli-agi, win ad yegen tasleḍt yezmer ad yeḥṣu amek yettwasudd susentel 

daxel n uḍris.Ilmend n K.BOUAMAR yenna-d: ‹‹ Nessemras aṭṭas n limarat i wakken ad-naf 

yiwen n usentel amatu, tikwal nessemras yiwet n limara i wakken ad d-naf isental 

yemxallafen» 

 Asentel d tanfalit neɣ d tafyirt iɣef tettezzi tekti n tegzemt n uḍris, nezmer ad d-nini 

asentel d ayen yebɣa ad d-yini yiwen deg wawal-is, neɣ amaru deg uḍris. Tasleḍt tasentalant d 

azɣan i izerwen deg tama n usugnan d tzamulit isental i yellan deg uḍris n umeskar. 

   Tamedyazt tebna ɣef yisental yemxallafen, ad naf timetti taqbaylit d tamesbaɣurt 

deg yal taɣult ama deg lfarḥ neɣ deg lqarḥ, ɣef waya amedyaz yettawi-d isefra n yisental 

yemgaraden lḥif, tayri, aṭṭan, lɣerba& Galand Pernet .tenna-d d akken: «… iwakken ad 

txedmeḍ tilas i usentel […] yessefk ad nessemres iferdisen wessiɛen, ula d udɣilen d wazalen 

isnukyisen, d wayen ara d-yefk-n izubaz n tuddsa. Di taggara ilmend n tmuɣli n tesleḍt ad 

nessemres ttawilat yemxallafen. Aferdis ara aɣ-iwlhen ɣer unamek yezmer ad yili d yiwet n 

 
36P.P.GALAND    Littérature berbére, des voix et des lettres.PUF. Paris, 1998.P .107-108 :« …pour délimiter un 

théme ou un motif ( …)on est en effet obligé de cosidérer des facteurs plus larges,y compris symboliques et des 

valeurs rhétorique, outre certains facteurs extratextuels, ce qui mutiplie les possibilités de combinaisons.En fin 

selon l’optique d’analyse, on prendre en compte des dimensions différentes .L’élément retenu comme porteur de 

signification peut ètre une simple unité lexixale de la phrase.Et ce peut étre également une absence significative . 

En outre, selon le niveau d’analyse de texte considére on aboutit aussi à des définitions déférentes… » 
37A.BOUNFOUR .Introduction à la poésie bèrbèr (la poésie). PETERS.Louvain. paris. 1999 .p 47-48 ; ‹‹Un 

thème engendre des motifs ou se manifeste à travers eux_le motifs et la pluspetite unité supérieur, c’est (…) 

évoque ou présuppose le thème sans lequel il n’est qu’un objet ou un concept». 

tayunt tamawalant n tefyirt am waken d aɣen d tibawt tanamkant s lmendad n uswir n tesleḍt 

n uḍris, ad nessiweḍ ɣer tbadutin yemxallafen»38 

Tagrayt 

 Deg taggara n yixef-a nessawed ɣer tikti tamatut ɣef tmedyazt taqbaylit, d kra n 

yinagmayen id-yefkan-n tibadutin fella-s d wamek I d –nerna seg timawit ɣer tirawit,akk d d 

tewsatin-is 

 Nessaweḍ ɣer yisental id-ttawi tmedyazt taqbaylit tartart d wazal n umedyaz yellan d 

amerkanti yesεan tamlilit iğehden deg tmedyazt-is  

 Nessaweḍ nessegza-d asentel d limarat-is akked d tbadut n tesleḍt tasentalant deg 

tmedyazt taqbaylit tatrart 

  

 

 
38P.G PERNET.  Littérature bérbére.des voix.des lettres .PUF collection .Paris1998. P.107-108 :« Pour délimiter 

un thème ou un motif  on est en effet obligé de considérer des facteurs plus larges, y compris symboliques et des 

valeurs rhétoriques, outre certains facteurs extratextuelles, ceux qui multiplient les possibilités de combinaisons. 

En fin selon l’optique d’analyse, on prendre en compte des dimensions différentes. L’élément retenu comme 

porteur de signification peut être une simple unitÈ lexicale de la phrase. Et ce peut Ítre Ègalement une absence 

significative. En outre, selon le niveau d’analyse de texte considèrè, on aboutit aussi à des définitions 

déférentes& ». 

Tasleḍt tasentalant n tmedyazt n Sliman Hamadac: 

Tazwart : 

Deg yixf-a wis sin ad-nessisen amedyaz, ad d-nefk awal s tewzel ɣef temnaḍt-is syin 

akkin, ad nexdem tasleḍt tasentalant i wammud n yisefra « asḥissef» deg wanda ara ad d-

nemel yal asefru ɣef wacu asentel id-yewwi d limarat itent-id-yesbegnen. 

 ammud-agi d win yebḍan ɣef 25 n yisefra, yura-t Sliman Ḥamadac, deg-s ad neεreḍ 

ad nessefruri deg-s  isental igejdanen s yisental inaddayen-nsen  

1-Asissen n umedyaz Sliman Ḥamadac 

 Sliman Ḥamadach ilul deg was n 29 si yennayer 1967  di taddart Lacuren di tɣiwant 

n At Leɛziz (Tubirett ) yekker-d di twacult d tigllilt, ula d almad yus-ad stazayt ,dayen 

yettɣidin tawaɣit d-yeɣlin ɣef tmurt n leqbayel d warraw-is cfawat sɛan-t-d ayen yellan ger 

ifass-nwen. 

  Yebda yettaru mi ylla mectuḥ di lɛemr-is 13 n yiseggasen maɛna si 15Azal n 

umedyaz d tmedyazt-is deg tmetti  yettwali d 16 n yiseggasen id yuki d akken yesɛa deg 

yiman-is yesnitt ilaq ad yennerni ,seg wasmi yeqqar deg uɣerbaz alemmas yebda yettaru s 

tidett-is aṭas n yisefra is iruhen acku ur llan ara aṭas n  wallalen ad tiɛawnen dɣa aṭas n 

tfarkatin I yura ɣas yefritensyen ɣer lawan-agi ruḥen-as maɛna seg wasmi tnerna tmusni yuɣal 

yennerna ur yeḥbis ara tira ar ass-agi . 

 Zik-nni yella yettekki ditjemmaɛiyin n yimedyazenn deg uxxam n yedles I yedes I 

yeṭṭef-it (aggini yusef)yewaḍ leɛfu rebbi  mkul smana ixedmasen (des petits concours) ttilin di 

cinima di lweqt-nni yiwi-d deg-sen arazen yetteki daɣen deg yiwet n tjemmaεit azar deg wat 

laεziz deg-s yewwid araz,  tis snat tajmaεt tadelsant n yimedyazen teqqim azal n 3 n 

yiseggasen, netta yemmal-d isefr-is deg-s 3 n tikwal, daɣen tell-a  tejmaεit n yitri tadelsant 

deg uqbu syen akin tajma3t tis ukuẓ  (bienfaisants de hizer) , tis semmus n tzemmurt ixedmen 

xas kan deg  tɣiwant n Ḥizer  deg yiwen uɣerbaz heggan-d leqdic ɛerden-t yefk-ad awal ɣef 

wayen yettaru di ḥizer, taneggaru ttajmaεit adrar n fad di bgayet .yella warda I dyiwi arazen 

yella wanda ttferkiwin n rbaḥ tikwal yettili-d ger yimezwura . 

2-Tamnaḍt-is: 

 At laɛziz d yiwen n wussun ibeɛden azal n 10 n yikilumiternɣef Aɣir n tubiratt tezdi 

n 4 (wasif i tubɛen aɣir n tizzy wezzu, ɛin turek, ḥizer, tubiratt) 

 Tamnaḍt-a zint-as-d seg ugafa” Ḥalwan”(tizzy wazu ) ,seg unzul “Tubiratt”,seg 

usamer “tagzult “ ,ma yella seg umalu” draɛ lmizan”(lagar Ɛumar) .tesɛa azal n 14.430 n 

yimezdaɣ. 

3-Tesleḍt tasentalant  

 Deg yixef wis sin yeεnan tasleḍt tasentalant, ad naεreḍ ad nessufeɣ isental igejdanen 

d yinaddayen iten-iḍefr-n deg wammud-agi n Sliman Ḥamadac,s tesleḍt tasentalant i 

nessexdem ad nessufeɣ isental uffiren iɣef id-yewwi umedyaz-a. 

3-1-Asentel agejdan amezwaru: timetti 

 Tayri d asental seg yisental  igejdanen n tmetti  iɣef d –yewwi wammud-agi, aḥulfu i 

d-yefka Rebbi i umdan, d aḥulfu i icebḥen, zeddigen, rqiqen, ḥlawen. 

 Tezdeɣ deg wulawen n yimdanen, gar twaculin, imawlan, leḥbab, imdukkal, ladɣa 

gar urgaz d tmeṭṭut, am akken tayri d aḥulfu n umdan ɣer wayeḍ, d ayen i d yexleq Rebbi, 

mačči d ayen yellan deg ufus n umdan. 

 Seg usental –agi agejdan id yettawin tayri ad d-nesufeɤ kra n isental inadayen d 

limarat i t-id-yettbeginen: 

3-1-1 Tayri ger unelmad d tselmadt: 

 Tayri ur tesεi ara laεmer , maεna negra-d di zman ur nqebbel ara ad tili teqcict kter n 

urgaz imi acku ur yecbiḥ ara rnu ameslay n madden ur ikeffu ara , llan kan kra ur t-yesεin ara 

d ugur . 

   -Asefru « Nebda lmuḥal»: 

 Amedyaz deg usefru-a yemmal-d tayri yellan ger tselmadt d unelmad-is xas ula ma 

timetti ur tqebbel ara zwağ mi ara tili tmeṭṭut tugar argaz di laεmer, ɣef waya id-yenna nebda 

lmuḥal Ur decliεen deg awal madden fell-asen. 

 Limarat id yessbganan asentel-agi :( tḥemmel-iyi atas, yerna fell-as d aderwic , 

nefreq tidet nebda lmuḥal ,……). 

Amedya: 

ɣef wasmi  lliɣ d uḥric  

Tḥemmel-iyi aṭas tcixet  

Yerna fell-as d aderwic 

Ass-nni nefreq tidet 

 

3-1-2-Tayri seg yiwet n tama: 

Tayri ma tebna ɣef yiwet n tama tikwal ur tettfaka ara s wayen yelhan, amdan 

yettenṭar yettlal-d ala laḥzen deg tudert-is. 

    Asefru«Tismin»: 

Deg usefru-agi maci d amedyaz i d-yettmeslin, imi d yiwet n tlemẓit i yefk-an ṣṣaḥa-is 

d asfel ɣef tayri imi ur tiwi ara win tḥemmel xas aka d tayri seg yiwet n tama.maεna tesεa 

tismin ar ɣur-s   ur tebɣi ara ad yezweğ netta akked d tayeḍ xas ula ma nettat tewwi wayeḍ. 

Limarat id yessbganan asenta agi:(wul-iw rɣiɣ, mi tzewğed tismin, tayri-k, ineggi 

lğerḥ) 

   Amedya: 

Mi tzewğeḍtismin slan-t 

Lexyal-ik isessen asirem 

    ------------------- 

Ɣef yimeṭṭi testeqsaḍ agujil  

Ineggi lğerḥ kemzaɣ 

  

3-1-3 Tayri zeddigen: 

Tayri d agerruj ur nettnuz ur nfennu zuzrent-tt lmalayek deg terwiḥin n yemdanen n 

uxellaq merra. 

-Asefru «yebna uxxam»: 

Deg usefru-agi d yiwet n tlemẓit i d yettmeslayen ɣef teqsiṭ-is imi tḥemmel yiwen 

tfernit-id deg ddunit-is s leğhada n tayri i ten-yezdin d d trebga n yemma-s bnan axxam s 

unamek kemlen tudert-nsen s zwağ imi ttemεawanen am nettat teddem ttrebga ɣef yemma-s 

terfed axxam-is akken iwata tayri-nsen tif tin n watmaten. 

Limarat id yessbganan asenta agi: (S tayri yebna uxxam, Di sin,,tebda tayri lḥir ,tecbek 

s lxir ….) 

Amedya: 

I usemmiḍ yeksa-d naddam 

Temẓi tesseqdac afus 

S tayri yebna uxxam  

Di sin fell-as nεus 

   --------------- 

Tebda tayri n yetbir  

Assa tecbek s lxir  

 . 

3-1-4-Tayri n lebεed: 

 Tayri d yiwen n wafra i yis yettḥulfu umdan xas ula ma yella labεed ama s 

ikilumitren neɣ lebḥer gar-asen . Ulac win yezgel di ddunitama d aqcic neɣ d taqcict, meẓẓi 

neɣ meqqer, tayri d abrid iḍulen, d lebḥer wessiɛen . 

-Asefru «Tifin »: 

 Amedyaz deg usefru-is yebɣa ad d-yini xas yella lebεed ger wid yemḥemmalen ad d-

yas wass ad mlalen ala idurar ur nettemlal anct-a yettili-d s leğhada n tayri iten-yezdin ɣef 

waya i yesεa ṭṭmaε ur iqeṭṭaε ara layas ntemlilin . 

Limarat id yessbganan asenta agi :( yeğa usirem, yumen fell-as, ul-iw ɣur-m , idurar ur 

nettemlal,  …) 

Amedya: 

 Tifin yerğa usirem  

Yumen fell-as ad iḍal 

Mi ğğiɣ ul-iw ɣur-m 

Ala idurar ur nettemlal 

Lbaεdan d ayla n tittetin (tatut) 

 

3-1-5-Tayri n tirga: 

Tirga d ayen yellan ɣur yal amdan di ddunit-agi, akken qaren wat zik d asfillet i wayen 

yelhan neɣ i wayen n diri. 

-Asefru «isem-im»: 

 Amedyaz deg usefru-agi ines yessugen-d taḥkayt n yiwet n tεezrit i yettwali deg tirga-

is dɣa tiwi ul-is maεna ur d –yufi ara isem-is, yal lawan mi ara iεawez as –yefk isem –nni am 

lawan n tafat  d tziri akked d tafrara  . 

Limarat id yessbganan asentel-agi :( tayri lejruḥ-iw, ad yeḥlu wul-iw, mmel-iyi isem-

im…).  

   Amedya: 

Tiɣri d tayri lejruḥ-iw 

Sussem-iten ad nebnu ddunit  

Yeqqed ad yeḥluwul-iw 

Mmel-iyi isem-im a taεezrit 

 

3-2-Asentel agejdan wis sin: lḥif d lɣurba 

 D asentel wis sin seg yisental igejdanen di tmedyazt n Sliman Ḥamadac. Asentel-agi  

yesεa azal d ameqran ladɣa di tmurt n leqbayel maεna daxel-is yella lferḥ akken i yella ula d 

laḥzen lqerḥ aṭṭan …. Amdan akk imugriten-d di tudert-is. 

   3-2-1 Tigullelt teslal-d tabɣest i rbaḥ : 

Lḥif yesεa assaɣ ɣer usḥissef imi iḥuza akk imdanen, aṭas i d-ilulen di teswiεt iwaεren 

aṭas iḥuza lexṣaṣ, ugten-t tmental n lḥif neɣ sbayeb-is maεna ma yili wemdan yesεa tabɣest d 

lebɣi ad yeldi tawwurt i  ubeddel n tegnit n lḥif. 

- Asefru «Lebɣi » :  

Amedyaz deg usefru-agi yefk-ad agzul ɣef tudert-is deg wacu i d-yekker  s lexṣaṣ d 

lḥif akked d tigullelt ayen yebɣa ad yexdem xussen wallalen  maεna si tama nniḍen yesεa  

tabɣest akked idusalssawḍen-t iwakken ad yeseqdec iɣil-is ad yekkes awal n tigullelt di 

tudert-is yewweḍ lebɣi-s s webrid n tussna . 

Limarat i d-yesbegnen asentel-agi : (taswiεt tgezzm, ayen ixuṣṣen i netteḥwiğ, lexṣaṣ , 

lebɣi , yesseqdec iɣil , isem igellil , …). 

 Amedya : 

Lexṣaṣ i lğerra nseεεu  

Ulac d irebbi iɣimi 

Win Lebɣi ad yeldi imi 

    ---------------- 

Yedεa yesseqdec iɣil 

Yekkes i ṣṣbeḥ tameddit 

Yekkes isem igellil 

3-2-2 Aṭṭan : 

Aṭṭan d anemgal n tezmert s wudem nniḍen d ugur di tezmert n umdan ama deg 

tfekka-is neɣ deg wallaɣ-is, neɣ mi ara yili d asenqes n ugman si tfekka-is acku yettawi-d 

aṭṭan,  llan seg-s aṭas n lesnaf ama weεren ama sehlen ad yeqqim d aṭṭan a ladɣa ma sekrafen 

amdan. 

  Asefru «yir tagnit» : 

Amedyaz deg usefru-agi iḥuza-t waṭṭan yerna d ṣṣenf iwaεren maεna si tama nniḍen 

yesxemmim  ɣef yemma-s akken ur tsel ara s waṭṭan-is ur tettɣilif ara fella-s dɣa yessufeɣ 

awal d zwağ i yezweğ tewwit tmeṭṭut-is xas ma yella tidett d aṭṭan i yeččan tafekk-as 

Limarat i d-yessebgan-n asentel-agi : (yugi ad yeḥlu, tikli ad t-ḥebsen, yegga i umejjay 

, i yemma init-as yenɣel , zwağ-is yedda …. ). 

  Amedya :  

Aṭṭan irza-d s ul-iw 

Ur d-yegri yineẓḍ n ṣṣber 

Deg uzenẓar yeɣseb lajel 

   ------------------- 

Ayen iɣum wakal yertaḥ 

I yemma inni-t-as yenɣel  

D zwağ-is yedda s sseḥ 

 

- Asefru «timrent» : 

Deg usefru-agi yettmeslay-d ɣef yiwen wemdan yellan yeğğhed txedεit ṣṣaḥa-s yella 

ur yeğği ula d axeddim ama berra uxxam neɣ d axel-is yeɣli-d fell-as waṭṭan yeskerfi-t 

yettwali kan s wallen lecɣal ugten maεna ijebd-it wussu . 

Limarat id-yessebganen asntel-agi (akraf, ussu yenna ur ttagad, afcal iɣallen….). 

Amedya: 

Ccɣel yebεed ifassen 

Ayen i d-yewwan yeqqed 

Akraf yuɣ-d iḍarren 

Ussu yenna ur ttagad 

 

   3-2-3 Rray imawlan :   



II- Ixef wis sin                                                                               Tasleḍt tasentalant 

 

37 
 

 Imawlan sεan tamlilt tameqrant deg wayen yerzan arraw-nsen, yella wanda leḥḥun 

deg webrid iseḥḥan , anda yettili daghen ulɣu-nsen yeɣleḍ yettlal-d leḥzen . 

     Asefru «tafrit» : 

 Amedyaz deg usefru-agi yettmesli-d ɣef yiwen i yellan ixedb-d tin iḥemmel maεna 

mi i s-teḍra twaɣit yuɣal ur ileḥḥu ara dɣa baba-s n teqcict yeksa-s yelli-s bla lecwar –is xas 

ula ma nettat tebɣat akkenni , ɣer tagara netta yeḥla ma d ababat-nni tekfa –yes yettawi yelli-s 

ad tdawi acku tesleb , ɣef waya ad d-nini imawlan maci yal ass ray –nsen iseḥḥa . 

  Limarat i d-yesebganen asentel-agi :( tewweḍ aḍeggal, ccwer i yelli-s, igzem 

assaɣ, …). 

  Amedya: 

Deg yiɣes imermed uceqiq 

Talɣut tewweḍ aḍeggal 

Ur yerni ccwer i yelli-s  

Igzem assaɣ gar-aneɣ 

Tesla deg ubrid tettazal 

Yerna s iderwicen iyi-s 

Leεqel yesrafeg yeffeɣ 

 

   3-2-4 Amennuɣ ger urgaz d tmeṭṭut : 

 Amennuɣ ger urgaz d tmeṭṭut d yiwen seg uguren yettilin di tmetti yesεa aṭas n 

tmental n yimenɣi seg-sent : lexṣaṣ, lḥif, neɣ ɣef warraw-nsen, neɣ ma ulac assaɣ yeqwan gar-

asen ... 

-asefru «ɣer tifrat» : 

 Amedyaz deg usefru-agi yewwi-d ɣef sin yemḥemmalen zewğen maεna laxṣaṣ d lḥif 

id tidiren yeslal-d amennuɣ gar-asen acku isin ur xedmen ur d taffen d acu ara ad ččen anect-

agi akk xas ula ma yeqqwa wassaɣ gar-asen. 

  Limarat i d-yessebganen asentel-agi :( berru yella, laεra  d lexṣaṣ tawaɣit, tayri 

lawεer , nettnaɣ ….) 

   Amedya: 

Laεra d lexṣaṣ tawaɣit  

Tayrilewεer nnig-s 

Lweεd iyi-ṭṭfen yeqqes 

Yerra agu ɣef teswiεt 

Nettnaɣ mebla lḥes  

 

3-2-5 Tiwḍin n lebɣi : 

 Zwağ neɣ tayri di tmetti-agi nneɣ yemgarad seg umdan ɣer wayeḍ a ladɣa ma 

nemmesla-d ɣef teḥdayin acku nutenti ilaq ad xtiren-t argaz akken bɣan-t ad yili ifaz deg 

cbaha, sεaya, tamussni  ad yili yesεa axxam i yiman-is … . maεna yella wayen i wumi neqqar 

lmektub ma yura-ak rebbi taɣawsa neɣ amdan yiwen ur t-yettekes. 

 Akken qqaren wat zik kečč sebeb rebi akiεin lmaεna-is mi ara yili umdan yettnadi 

yelḥa d yiman-is ad yaweḍ lebɣi-s. 

Asefru « Lḥu ad tafeḍ » : 

 Amedyaz deg usefru-is am wakken ulac tin i t-yebɣan di taddart-is acku ur ifaz ara 

dɣa ibeddel adeg n tudert-is maεna di leslaḥ acku yufa-d yiwet iwumi d-yeεjeb ɣef waya id-

yenna lḥu ad tafeḍ. 

 Limarat id-yessebganen asentel-agi :(mi ay-tugi, allaɣ iqeflen, lḥu ad tafeḍ axxir ,.) 

 

Amedya : 

Aman iḥebsen d lḥir  

Allaɣ iqeflen d sḍiḍ  

Mi ay-tugi yenna zzher 

Lḥu ad tafeḍ axxir 

 

3-2-6 Tiṭ n madden (laḥsed): 

 Tiṭ d tarrayt I d-yettuqten s waṭas di tmetti-nneɣ yesεa assaɣ ɣer laḥsed, mi ara yili 

yiwen ifaz ɣef wayeḍ s ṣṣifa neɣ ssεaya, neɣ tamussni kkaten-t s tiṭ acku d iεdawen n rbaḥ, 

anect-a yella-d s waṭas n wudmawen: yella win yesruḥen ṣṣaḥa-is, win iwumi ifuk fella-s rbaḥ 

ladɣa win iwaεren yessaweḍ imdanen ɣer lmut. 

  -Asefru «tiṭ»: 

Amedyaz deg usefru-agi d inzi id-yefka yenna-d tiṭ teččur tajebbant am yiwet n 

ẓẓalamit tezmer ad tekfu tiẓgi ula d tiṭ akken, yella umdan ad iwali ayen yelhan ama d 

taɣawsa neɣ d amdan neɣ ifaz s tmussni ssεaya neɣ cekrent-id ad as- d ḍru twaɣit ur nelhi 

acku wten-t s tiṭ. 

 Limarat id yessebganen anect-a :( tiṭ, teččur tajebbant, ssem I tmuɣli, lmut tuɣ-d 

abrid,...). 

Amedya: 

Tiṭ teččur tajebbant 

Taxellalt tekfa tiẓgi 

Kra yelhan walan-t 

Ssem I tmuɣli ineggi 

3-2-7 aweṣṣi: 

 D inesɣuma neɣ d asemtar I yettak wemdan I wayeḍ ɣef leṣlaḥ-is s wudem n lxir , neɣ 

s wudem n ccer  ma yella s wudem amatu d amqrran I yettweṣṣin imeqranen ahat d tarmit ɣef 

wacu id-iεedda deg tudert-is. 

 Llan kraḍ (03) yisefra i d-nessesmel, ilmend n unamek amatu ad naf amedyaz ifreq-

iten d isental : 

-Aweṣṣi ɣef ddunit : 

 Imawlan  seg mi ara d ilal mmit-sen ɣer dunit-agi ttweṣṣin deg-sen ɣef ubrid yelhan 

ahat d iwellihen i d-ttaken wid yesεan tirmit di ddunit-agi ama ayen yeεnan tamurt ama 

axeddim neɣ d trebga neɣ  d imawlan i yettakan inesɣuma i warraw –nsen akn ad kemlen ɣef 

ubrid i d-ğğan . 

 

-asefru « aweṣṣi n umɣar» :  

 Asefru –agi yettmeslay-d ɣef yiwen umɣar imeqran yesḥis tqerbit-id lmut-is iruḥ-as 

tiremt n ddunit dɣa yettweṣṣi arraw-is ɣef wayen d yeğğa di ddun-is ama ɣef tmurt ama ɣef 

lasel –nsen ama d dunit s umata yettweṣṣit-n ad ḥercen , ad xedmen ,ad zewğen ,melmi 

ixedmen yemdanen iselḥen lecɣal . 

Limarat id-yessebganen anect-agi :( dderya ɣef baba-s, lwiz iɣum wakal, ur tettnuz, 

yeğğa-tt-id laṣel, …). 

Amedya : 

Ur tesnuz yeğğatt-id laṣṣel 

Axxam ɣef zwağ zwar-it 

Ssuq uεebbi ɣef zwayel 

I tuɣalin iṭij magger-it 

Tafrara i ibeddu cɣel 

Imekli yezwar taẓallit 

3-2-8 Tamlilt imawlan ɣef warraw-nsen: 

 Di tmetti taqbaylit llan aṭas n waɣanen imaẓliyen n yimawlan deg wayen yeεnan 

ttrebga n warraw-nsen, llan widak ur iqeblen ara lexṣara, ttwellihen ala ɣer wayen yelhan am 

tmussni d leqder d wayen ad t-inefεen, tadukli .akken llan widak yettεemmiden i lexṣara yerna 

d tzuxun yes-n. 

 

      -asefru « tadyant »: 

 Amedyaz deg usefru-agi yettmeslay-d ɣef imawlan icekren arraw-nsen xas ula ma 

leḥḥun deg ubrid ixeṣren ttwalin-ten d agguren, yerna ur qeblen ara win ara yemmeslin fellas-

n. 

 Limarat id-yessebganen asentel-agi :( axṣim iḥekku-d, fell-i teddukl-m, lεar terra-m 

tissas, tidet ur tezgil, cciεa n mmi-s…) 

Amedya:  

Acḥal mmugreɣ seg-wen  

Axṣim iḥekku-d fell-as 

    ----------------- 

I lεar terra-m tissas  

Aggus ddaw yilem 

A ziɣ deg-wen yettalas 

    ---------------- 

Cciεa n mmi-s ur yeɣri  

 

3-2-9 inaẓuren n lweqt-agi : 

Anaẓur d win isedɣen lferḥ deg ulawen n yemdanen ama s unecraḥ , ama s ccna , neɣ s 

tceqqufin n umezgun … , zik ma nenna-d yiwen d anaẓur yuklal-itt acku ixeddem seg ul-is 

yerna yelmed taɣult-is s telqayt ama d amedyaz , ama d acennay …  

-asefru « anaẓur » :   

Amedyaz deg usefru-agi yiwid awal ɣef inaẓuren n wass-a icennun ayla n medden ulac 

asnulfu si tama –nsen ulac d acu d-wwin d ayla-nsen yerna tuli-yessen tazzla tnerna. 

Limarat id-yessebganen anect-agi : (i d-yega flan tasfift , yeččur s ṭṭmaε, win is-iruḥen 

, d acu ara imud , isuref anda ur ilaq , ibges i lfen ,aberwaq … ). 

 

Amedya : 

I d-yega flan tasfift 

Ddaw ulac yega lqis 

Yečču s ṭṭmeε tawaɣit 

   ----------------- 

Win is-iruḥen d acu ara imud 

Isuref anda ur ilaq 

Anda ibennu ihud 

Ibges i lfen s uberwaq 

 

3-2-10 Rrebrab: 

 D tagerruma n tigawin am tmenɣiwt , asekcem n yemdanen ɣer lḥebs , d ayen 

ixedman irebraben ɣef iɣerman iwakken ad xelqen lxuf d teɣlist deg ulawen-nsen , 

sexdamen tidubar ɣef unabaḍ d udabu , ur ğğin ameqran ur ğğin amectuḥ ula d 

llufanat. 

Ma yella mačči d timenɣiwt hettken-ten, sguğğlen arrac, ğğlen-t ula d 

tilawin….) 

    -asefru « tuğğla »: 

 Amedyaz deg usefru-agi yettmesl-id ɣef tallit mi d –kecmen rrebrab, ur d-

ğğin kra deg imdanen d tawin irgazen hettken-ten xedmen deg-sen akk lesnaf n 

uεeddeb d uhettek, ɣef waya aṭas n tlawin yeğğlen meẓẓiyi-t ula d llufan ur yemniε 

seg wat daεwessu. 

 Limarat id-yessebganen asentel-agi : ( tamart , tɣeḍel-d tuğğla , yefreq aqerru 

, kfan-tt deg yiwen yiḍ , rrebrab , ɣermen tuğğla , at daεwessu , yemzel ,… ). 

Amedya: 

Tamart yeččan udem  

Ɣef temẓi tɣḍel-d tuğğla 

    --------------- 

Rebrab yeğğa asemmid  

Ɣef ucmux aqerru nufa-t 

Ineggura ma ad neṭṭlen wiyaḍ 

 

3-2-11- Lɣurba: 

Lɣurba d tinigt ɣer tmurt taberranit d tağğan imawlan –nsen d yexxamen-nsen ɣef sebbat 

yemxallafen, yal yiwen d acu i t-ijebden ama d ayen yerzan tamεict, tudert yelhan, tilelli. 

Acku ulac win ara yeğğen tamurt-is war timental neɣ mebla iswi. 

Akken id yenna M .KELLIL : « inig d amdan yeffɣen tamurt-is akken ad 

yaweḍ aṣṣaren-is »39 

 Daɣen yura fella-s ALI.CHOUIMET yenna-d « tudert qessiḥen deg tuddar d 

yidurar n temnaḍt n leqbayel ,laẓ ,lḥif, d lmerta yerzan tuget n twaculin tiqbayliyin , 

llant d tamentilt tagejdant n tinigt n waṭas n yilmeẓyen iqbayliyen ɣer tmurt n 

fransa »40 

Llan sin (02) yisefra i d-nessesmel, ilmend n unamek amatu ad naf amedyaz ifreq-iten 

d isental : 

 

 
39KHELLIL (M.), «l’emigr» en tant que individu qui ttant son pays en vue de satisfaire ses besoins» léxil kabyle, 

L’harmattan, 1997. p07 

 
40 

   -asefru «Inig» : 

Amedyaz deg usefru-is yura ɣef yiwen umdan iruḥen mectuḥ ɣer tmurt n lɣurba imi 

ttyufa tufrar tesεa aṭas n imukan icebḥen lebni yelha ula d idrimen-is d tiwiztin iεejbas lḥal 

tewwi ul-is dɣa yuɣal yettidir am nutni almi i t-yuli ccib yemmekta-d tamurt-is tuɣal-as d 

imeṭṭi, dɣa idewer-d ɣur-s iwala leḥbab-is yemmekt-ad ussan n zik ,iḥekku i yelmeẓyen tudert 

n lɣurba mi id yemmekta ad yuɣal yettru imi tura meqqer . 

 Limarat id-yessebganen asentel-agi :( yiwiyi lbabur, lebḥer akkin, tmurt ur nessin, d 

tuɣalin, d tarzeft, tanummi, ….). 

Amedya: 

Yewwi-yi lbabur 

Si lebḥer akkin 

Ners-d am ẓerẓur  

Di tmurt ur nessin 

   ------------  

D tuɣalin nemmekta-d 

Ccbeḥ deg uqerru  

D tarzeft nhegga-d 

 

  -Asefru « lmut iminig»: 

Amedyaz deg usefru-is yettmesli-d ɣef yemdanen id-yettmettaten di lɣurba d wasmi 

ara d-gren laεmum iman-nsen di tenṭelt s wudem n ṭṭmaε d warraw-is it-imugren s leḥzen ur 

ten-dewqiε deg temcukkal n tfamilt 

 Limarat id-yessebganen asentel-agi :( tebrek , terẓeg , lɣec , udem n lmut , I leεmum 

banneɣ-d , mi yemmut kkren-d , ad neṭṭlen baba , baba yemmut d iminig, ….). 

 

 



II- Ixef wis sin                                                                               Tasleḍt tasentalant 

 

45 
 

Amedya: 

Mi yemmut kkren-d deg wacḥal  

Ad neṭṭlen baba ibεed  

    ---------------------- 

Baba yemmut d iminig 

Deg usenduq i d-yewweḍ ɣur-i 

 

3-2-13- Lḥif d laḥnana n tyemmat: 

  Awal n tyemmat meẓẓi di tira-s maca lmaεna-s meqqer d taεwint n tayri lqayen d 

leḥnana, tayemmat d aɣerbaz n ddunit xas ula ma ugten iɣerbazen n tmusni ayen nettedem ɣef 

tyemmat ur t-nettaf ara anda nniḍen. 

 Tayemmat d azamul n leḥnana, win ibeɛden fell-as ur iẓer ussan yelhan. Tayemmat 

d udem n rrbeḥ, lǧennet ddaw iḍaren-is i tella. Mi ara beɛden fell-as warraw-isneɣ ma uḍnen 

usan-is ttuɣalen d iberkanen, mi tsers aqerru-s ɣer tsumta, iḍes ur tt-id-yettas, tettxemmim 

amek llan f tudert-nsen, zgan zedɣen-tt lehmum d yiɣeblan, allen-is d asureg n yimeṭṭi… 

-asefru « tasa n tyemmat»: 

 Tayemmat d aɣerbaz n ddunit, d tin yettawin mmi-s deg uεebbuḍ-is 9 n lechur, 

tettrebit ttrebga igerzen akken ilaq. 

 Amedyaz deg usefru-agi yettmesli-d ɣef laḥnana n tyemmat ɣef warraw-is akked 

mmi-s iḍefren abrid n tmeṭṭut-is ur yecfi i lxir n yemma-s isebren i kolci fell-as tettrağu-t ama 

ikcem-d axxam yettruḥ fell-as yiḍes , maεna netta iḍegri-tt s axxam n yemɣaren tettmenni xas 

a lukan ad t-id iwali si lεid ɣer wayeḍ  maεna xas ixedma-s akk anect-a  tassa  n tyemmat 

rqiqet tsemḥa-s xas ula ma lğennet ddaw iḍarren-is. 

 Limarat id-yessebganen anect-a :( a mmi snegzem, mmekt-id , deg uεebbun ḥmu , 

lḥir-iw , ik-dleɣ s iceṭṭiḍen, axxam n yemɣaren , isem n yemma, ttruḥ-d di lεid , semḥaɣ-

ak,….). 

Amedya: 

Beddeɣ ula i yemsebriden 

Yemgarad urağu merra  

D win uxxam n yemɣaren 

     ----------------- 

Sel-iyi isem n yemma  

Ttruḥu-d di lεid meqqar 

Semḥaɣ-ak xas ulamma  

Lğennet-ik ddaw uḍar. 

  -asefru « tudert yemma »: 

 Amedyaz deg usefru-agi igelm-d tudert n yemma-s izewğen mi tesεa deg laεmer-is 13 

n yiseggasen tmuger-d ala lḥif di tudert-is lecɣal akk ttεeddin ɣef ufus-is ama berra n uxxam 

am tfelaḥt neɣ daxel am useggi ɣef lwacul a ladɣa mi tesεa aṭṭas d dderya. 

Limarat id-yessebganen asentel-agi :( tiweḍ i wexxam, acraw s ufus, i lqeḍ tekna , tεebba-d 

ula d isɣaren , ur teğği rqem, ttrebga d dbayeb , …) 

Amedya : 

Azemmur d ucraw s ufus 

I lqeḍ tekna s iεeqqayen 

   ------------------ 

S tumlilt tettbeggiḍ axxam 

Trennu i lefnar yella 

Ur teğği rqem udekkan 

Ttrebga d dbayeb lexla 

3-2-14 tuɣalin n wid yemmuten d awezɣi: 

 Awezɣi d ayen ur yelling ur yezmir ad yili, ur ysεi ula d afud iwakken ad yili , yella-d 

umaḍal s yiwen wudem anda llan-t kra n tɣawsiwin neɣ n teḥkayin d amuḥal ad ḍrun-t ur yelli 

w ahat akken ad ḍrun-t , ur wεiren-t adilin-t acku ulamek ur llin-t ara . 

  -asefru « awezɣi »: 

Amedyaz deg usefru-agi d tirgit I yurga wid yewḍen laεfu rebbi am baba-s dada-s 

laεmum-is akk imawlan-is yemmuten d akken zaεma uɣaln-d ḥyan-d yerna glan-d ula s lajdud 

imezwura yewhem yella lfarḥ am zik nni zaεma ttεicin deg ṭṭiq tura yella litsaε iyiḍes akked 

umεic yiwit ṭṭmaε ad yili d tidet maεna di taggara anect-agi akk d tirga d lmuḥal ad yeḍru. 

 Limarat id-yessebganen asentel-agi: (urgaɣ, uɣalen-d wid yemmuten, leḥḥun nnig 

wakal, nekka-d si lmut, yella dada, baba, s lekfen msawan, amek akk muten, uwezɣi n 

targit….) 

Amedya: 

Urgaɣ yerna deg uzɣal 

Uɣalen-d wid yemmuten 

Leḥḥun nnig wakal 

    ----------------- 

Suref-iyi ɣef uwezɣi n targit 

Ṭṭmaε yedda d lukan 

 

3-2-15- Acekker n wergaz i tmeṭṭut-is: 

Tameṭṭut d tayemmat, d taweltmas, d taḥbibt, d taεegalt, nettat I d lsas n wexxam d tigejdit I 

warraw-is, nettat ixedmen lecɣal tessewway, ma tesεa dderya thettiliyas-n d afus n lemεawna 

si yal tama ama d ttrebga tesaher fell-asen ma uḍnen tettak-asen afud di tussna …. Treffed 

axxam n urgaz-is tsebber I lḥif. 

Maεna di zman-agi anda id-negra qlil anda ara ad tafeḍ tameṭṭut n laṣel ayrefden 

axxam-is d imawlan n urgaz-is, neɣ ad msefhamen-t ttlewsatin,daɣen si tama nniḍen qlil anda 

ad tafeḍ argaz adickren tameṭṭut-is, ama ayen yeεnan ṣṣifa-s, ama d ṭṭbiεa-s neɣ lecɣal neɣ di 

ttrebga n warraw-is…. 

-Asefru « tameṭṭut-iw»: 

Amedyaz deg usefru-agi d awal aziḍan id-yefka I tmeṭṭut-is d akken d tin isirefden 

axxam-is d nettat I t-yesbedden ɣef lmil, yufa-tt di ṭṭiq d lissaε, tezdeg deg uxxam, ula mi tsεa 

tilewsatin ur tettnaɣ idsen-t am teslatin nniḍen, terfed akk liḥalat-is. 

Limarat id-yessebganen asentel-agi: (tin irked laεli, iyi-sbedden ɣef lmil, tebna axxam, 

di ṭṭiq, lisaε ad tafeḍ, tezdeg, aseggem, sser, umra-is bnin, terfed lehbal-iw, …) 

Amedya: 

Ɣef tin yerked leεli 

D tin iyi-sbedden ɣef lmil 

Ɣer yiwen n zdat nettwali 

Tebna axxam s lkil 

 

3-2-16- Ndama n tagara: 

 Ddunit-agi tusa-d am tsawent d tkessart ayen yellan deg-s akk d lfani ulac acu 

aytummen deg-s, akken yella wayen yelhan I yella wayen n diri , llan wid yesnen azal-is akkn 

I yulac .yelha wemdan ixedmen lxir ur t-id yeqqar , yelha win ur iḥekkmen ara ɣef madden 

alma iwala tidet acku ulac win ara yeqqimen di ddunit-agi  , ala ndama id-yettilin di tagara. 

-asefru « ɣur-k»: 

Amedyaz deg usefru-agi d taḥkayt id-yefk-a daxel-i teffer tidet yesseqraḥen s wudem 

n usmekti d uweṣṣi ɣef wid iḥeqren neɣ yessezwaren ɣer temcukkal neɣ tuccdiwin neɣ ayen n 

diri meqbel ad iwali tidet ulac win id-yekkren yesεa neɣ yekmel yal yiwen ɣef wacu yettru. 

dɣayella  win yezwaren berru I tmeṭṭut-is ɣer tagara temmut , ɣef win yerran irkasen yqqerṣen 

d aɣilif iεedda fell-as yiwen mebla iḍarren , ɣef win yeɣran yesεa adrim yewweḍ leεli 

yetseteḥi s yemma-s yedreɣlen mi temmut yufa I netta I wumi tefka tiṭ-is tewḍit-id agemmuḍ-

is temmut ur yiwi smaḥ-is, tewεer  ndama n taggara. 

Limarat id-yessebganen asentel-agi :( nndama, leɣrur irekden, leɣfel, ɣur-k ɣef berru, 

zwareɣ-d lmut, rḥiɣ ɣef Yerkes yeqqers, mebla iḍarren, adrim, isetḥa s tderɣelt … ). 

Amedya: 

Tezwar ndama ɣer laεqel 

Ha-ten ɣef uḍili id-uɣalen 

Leɣrur irekkden s leɣfel 

 

3-2-17 -Tadukkli: 

Tudert-nneɣ d tin icudden ɣer tdukli-nneɣ, akken d-nnan win ur yesεin tagmat maḥqur 

ma yella nekni tagmat-nneɣ d tin tezdeɣ tugdi,d tin yezzin s uεrur I teɣri n yal amdan ad tetum 

talwit acku tidyanin ara nettεici ar assa ẓdant-d cwal, leqqmen-t beṭṭu snernint laḥsed. 

-asefru «deg umellal zwaren»: 

Amedyaz deg usefru-agi yefka-d taḥkayt ɣef tdukkli d aɣen asmuzget I wayen hddren 

madden ur yelhi ara acku yeslalay-d cwal yefka-d amedya ɣef watmaten yiwen d amellal 

wayeḍ d aberkan acku imdanen-nneɣ mi ara yili yiwen d amellal yecbaḥ ttaran-as azal 

ttεemiren-t ɣef gma-s, amedyaz yebɣa ad yini ur ttaket ara afus di tegmat nwen ngh deg 

yemdukal neɣ di wetma-k acku ulac am tdukkli, yettlal-d lfarḥ talwit, lahna. 

Limarat id yessebgann anect-a: (si tmeẓẓuɣt teččureḍ s imi, zwaren deg umellal, acebbel ad k-

yzwir, muqqreḍ, ad k-icebbel usmekti, ad k-id-rren laḥyuḍ,…). 

Amedya: 

Si tmeẓẓuɣt tččureḍ s imi 

Tmeččeḍ zwaren deg umellal 

Acebbel ad k-yezwir ɣer tguni 

   -------------------------- 

Af-d ifassen ara s d-yecfun 

Ass-n ad k-id-rren leḥyuḍ 

3-2-18- Asḥissef 

D asḥissf n yal amdan deg tmetti yeqqen ɣer leḥzen, ndama, amdan yettuɣal bla asirem 

yesfillit ala ɣer wayen n diri yesεa aṭas n leṣnaf ɣef waṭṭan,tayri,ɣef ddunit , ɣef yimawlan….). 

-asefru « asḥissef»: 

Amedyaz deg usefru-agi d asḥissef n ndama it-yeṭṭfen imi yezwar ɣer wawal n diri ɣer 

tagara mi yebɣa ad iqeεεed liḥala –nni ur yufi ara amek, telha tsussmi, yelha wesḥizeb, ur ilaq 

ara ṭṭmaε deg uḥiwet. 

Limarat id-yessebganen asentel-agi :( I lɣerd rriɣ leɣṣeb, teffeɣ ɣer lmuḥal, di tsusmi I 

yella uḥezzeb,…). 

Amedya: 

I lɣerḍ rriɣ leɣṣeb 

Seg-i teffeɣ ɣer lmuḥal 

Di tsusmi I yella uḥezzeb 

 

Taggrayt 

 Deg tagara n yixef-a n tesleḍt-a tasentalant , nessisen-d amedyaz iwakken ad 

yettwassen s wudem ubriz akked d temnaḍt-is. 

Nessismel-d 25 n yisental deg tmedyaztn Sliman ḥamadac (Asḥissef) nferqite-n ɣef sin 

n yisental igejdanen ḍefrenten-d isental inaddayen s limarat Iten-d-yemmalen . 

 Isental i d-yettawi d wid icudden ɣer tudert n umdan yal-ass, ad wayen yettɛici umdan 

deg tegnatin yemxallafen deg tmetti. 

 Akatay-nteɣ azwel-is « d tasleḍt tasentalant i wammud n yisefra n Sliman Ḥamadac» 

 tbed ɣef kra n yiswan igyagn nafran asental-a, isteqsiyen i igejdanen ad ten-id-nebder s 

telqayt iwakken ad nessaweḍ ɣer yigemmaḍ id-nufa seg-sen: 

- D acut-n isental iɣef yebna wammud ?- d acu-t usentel agejdan deg wammud-

agi ?  

Akatay-nteɣ yiwweḍ ɣer ubrid-is n taggara, ideg nessaweḍ ɣer kra n yigemmaḍ yesɛan 

azal di tsekla taqbaylit sumata.d akken tasekla taqbaylit tella timawit s unerni id-yellan si tallit 

ɣer tayeḍ tuɣal d tirawit tewwid amaynut ama d tasrit neɣ d tamedyazt. 

Mi nezrew asentel n wammud n yisefra “ASḥissef”, neṣṣaweḍ ɣer kra n yigemmaḍ 

icudden ɣer tmedyezt taqbaylit tatrart, deg wayen yerzan asentel. Imi s uḥric n tesleḍt i 

nexdem ɣef tmedyezt n Sliman Ḥamadac “asḥissef” banen-aɣd isental igejdanen ɣef wacu 

yura.  

Deg tazwara ayen yerzan asentel, deg-s ad d-naf dakken tamedyezt-a, tettawi-d 

ɣefyisental yerzan timuɣliwin n umedyaz deg tmetti-s, d iḥulfan id-teslalay tmetti am 

usḥissef, tayri… dayen i aɣ-yeǧǧan ad d-nini dakken tamedyezt-a d tamerkantit, ugten deg-s 

yisental ama ayen yellan yakan deg tmedyezt tansayit, seg tama-nniḍen kemle-n d tatrarit 

rnan-d lulen-d yisental d imeynuten. 

Amedyaz deg wammud-is yura-d aṭas n yisental yemgaraden imi nessismel-iten ɣef 

sin yisental d igejdanen nufa-d lḥif d lɣurba akked d tayri , deg wudem alqayan deg-sen lulen-

d isental d inaddayen nessbegniten-d s limarat-nsen. 

Asentel agejdan amezwaru n tayri yiwi-d ɣef waṭas n yisental d inaddayen nettidir di 

tmetti am : tayri seg yiwet n tama , d tayri n lmuḥal ger unelmad d tselmadt-is anda yebɣa ad 

yini d akken ulac laεmer di tayri yerna ur d cliεen deg awal medden , yewwid ula ɣef tayri 

zeddigen yesfan d tin n lebεed ɣer tagara nessaweḍ nufa-d dakken yewwid tuget n lesnaf n 

tayri i nettidir. 

Asentel agejdan wis sin n lḥif d lɣurba, isental-is ugten wa yemgarad ɣef wayeḍ d 

ayen i nettidir di tmetti taqbaylit d tudert n yal ass am lḥif d leḥzen, d lɣurba yettawin 

imdanen s lhef d lexsas i d tidiren di tmurt-nsen. tayemmat ɣef wacu tella lğennet daw 

iḍarren-is d lḥif tesεedda deg tudert-is, d rrebrab itent-yerran ttuğğal di temẓi-nsent, s wudem 

nniḍen llan isefra anda argaz yettara tajmilt i yemma-s akked d tmeṭṭut-is s wudem igerzen 

yessefraḥen, yemmesla-d ula ɣef leḥsed yellan deg tmetti yeqnen allen i yemdanen akken i 

yella wayen yelhan deg wayen yura am usirem d lfarḥ i yella lqarḥ d leḥzen. 

Deg tezrawt-agi nteɣ yeεnan tasleḍt tasentalant i wammud n yisefra, asufeɣ n yisental 

igejdanen yella-d s unadi n limarat deg yisental inaddayen ayen i aɣ-yeǧǧan ad d-nini 

tamedyezt-a, temgarad ɣef tiyyaḍ, acku llan kra n yisefrasɛan ugar n yiwen usentel, yejmeɛ 

umedyaz gar sin ar kraḍ n yisental deg yiwen usefru. 

Seg yisental yellan di tansayit nnernan deg tatrarit xas ma llan cudden ɣer tmetti, llan 

seg zik ar tura maεna iwin-d deg-sen amaynut:d tayri , lɣurba … 

Ɣef waya nezmer ad d-nini dakken tamedyezt tamirant yella umhaz deg-s, acku 

amedyaz yuɣal ur d-yettawi ara kan ɣef wayen ara as-d-temmel tmetti-s maca yettak-d 

timuɣliwin-is s usenqed, d ayen i t-yeǧǧan ad d-yini tasnekta-s d yiḥulfan-is deg yisefra-s, ad 

yuɣal d ilelli ugar. 

Ɣer taggara nesswed, nessassen-d amedyaz-a d tmedyezt-is, s tsleḍt i d yellan i 

yisefra-s deg wayen yerzan asentel, maca akatay-a yella wanda i yeḥwaǧ asihrew, zemren ad 

ilin yiberdan i tezrawin-nniḍen fell-as, ɣef tesleḍt n tkatit akked tunṭiqin, Imi ammud “asḥissef 

, yuklal asezrew ussnan s telqayt. 

Lmut iminig 

 

Tebrek , terẓeg d lɣec 

Banen-d deg wudem n lmut 

Kkren-d ad iyi εezzin lewḥuc 

I leεmum banneɣ-d d lqut 

 

Ssnen ɣer seεεu areṭṭal 

Kra t-iḥuzan iqqed  

Mi yemmut kkren-d deg wacḥal  

Ad neṭṭlen baba ibεed  

Lebɣi i d-ḥellen lexwal 

I temẓi aqerruy-iw ibedd 

 

I wussan yekfa ujuğğeg  

ɣef wudem iḥer lemri 

baba yemmut d iminig 

deg usenduq i d-yewweḍ ɣur-i 

laḥzen d unecreḥ yezleg 

d rref yeqel yiẓri 

 

yega lexbar d aneεrud 

lɣaci s aεezzi yettuqet  

s rreḥma teffeɣ-d si ddnub 

yuɣal isem-ik lmegget 

 

amek ara nemagger leεyud 

nek buddeɣ-ak lğennet. 

Tasa n tyemmat 

 

A mmi snegzem mmekti-d 

Ɣef leɣfel ldi iẓri 

Ay afus iyi-wwten rebbi-d 

Εuhdaɣ tasa uxerfi 

 

I ccetwa adfel isennu 

Tiqit terɣel adekkan 

A mmi deg uεebbun ḥmu 

Asemmiḍ yuɣ-d axxam 

Azekka yak ad teṣḥu 

Iṭij ad yeldi iberdan 

 

Lḥir-iw mi ara k-yeṭṭef berra 

Armi ik-dleɣ s yiceṭṭiden 

Yeqqar uzzu sani yerra 

Beddeɣ ula i yemsebriden 

Yemgarad urağu merra  

D win uxxam n yemgharen 

 

Ifat lqed innuɣma 

Tayri terra-k d amɣar 

Sel-iyi isem n yemma  

Ttruḥu-d di lεid meqqar 

Semḥaɣ-ak xas ulamma  

Lğennet-ik ddaw uḍar. 

Tudert n yemma 

 

Ferqen lwaldin d tagujilt 

Tiweḍ i wexxam sellek  

Ad ak d-ḥku sureg ɣer teεwint  

Tendef di lḥawj ulamek 

 

Azemmur d ucraw s ufus 

I lqeḍ tekna s iεeqqayen  

Σeggu ɣef cced n waggus  

Tεebba-d ula d isɣaren  

Ma yella di ccɣel ammus 

Ikeffu s wayen zeddigen 

 

S tumlilt tettbeggiḍ axxam 

Trennu i lefnar yella 

Ur teğği rqem udekkan 

Ttrebga d dbayeb lexla 

Amεic si tebḥirt d iniɣman  

Iɣi deg umuddu am tala 

 

Tament i d-tefka tzizwit 

Tesfa d tarzeft i umuḍin 

Teffeɣ di lxir d tenmmirt 

Neɣ di ṛṛaḥma lwaldin 

Mennaɣ d aεwin tezwar-it  

Asmi i as-nerra timedlin . 

Awezɣi  

Urgaɣ yerna deg uzɣal 

Uɣalen-d wid yemmuten 

Leḥḥun nnig wakal 

Leεbad s lhul mmuggren 

 

Tezwar-d lhedra s tarwa 

Nekka-d si lmut yakan  

Yella dadda ,dadda ,baba ,dda mumuḥ, yemma 

Tafat tεum izekwan  

Tudert d tin n dima  

Akken s lekkfen msawan 

 

Amek akk mmuten 

Ala i yiman-is i yenna 

Myuẓẓen akk yixxamen 

Dɣa mittaε yerna  

S imensi nwal yiwen  

Ntett seg yiwet lğefna  

 

Rebbi ɣef tkurt n ddunit  

Iga idurar d lmizan  

Ur d-nɣil seg ugaraw tiqit 

Mmaren isafen iɣeẓran 

Suref-iyi ɣef uwezɣi n targit 

ṭṭmaε yedda d lukan 

tameṭṭut-iw 

 

Ɣef tin yerked leεli 

D tin iyi-sbedden ɣef lmil 

Ɣer yiwen n zdat nettwali 

Tebna axxam s lkil 

 

I tmuɣli zdat yesfeḍ 

Rennuɣ-as tikkal ccwer 

Di ṭṭiq lissaε ad tafeḍ 

Tezdeg aseggem d sser 

Asurif yerğa ad teɣleḍ 

Kra din i yeffer 

 

Assaɣ ɣef ara nuɣal d tlewsatin  

Seg wasmi i s-kcem i tent-ttlus  

Zegzaw umra-is bnin 

Ddunit kullec d afus 

Terfed lehbal-iw akkin 

Ur nudaɣ anda txus 

 

Ur nettağğew tifrat n yiwen 

Mi ara d-gen wurfan amennuɣ  

Di sin nebɣa imellulen 

Ad n-ales kul mi ara tluɣ  

Ttmektiɣ-d ayen i aɣ-yesdukklen 

Ussan qbel ad tt-sεuɣ 

Ɣur-k 

 

Tezwar ndama ɣer laεqel 

Ha-ten ɣef uḍili id-uɣalen 

Leɣrur irekkden s leɣfel 

D asebru ɣer wid yemmuten 

 

Ɣur-k !ɣef berru zwareɣ-d lmut 

Metlaɣ-t zsat-i tekfen 

Akken fell-i s tbut 

Aḍfer d tuɣalin mlalen  

Aεenneq timlilit tesru-t 

D tayri nnegh i d-ileqqmen 

 

Ɣur-k !mi d-yefsi uceṭṭiḍ yemmels 

Akka wigi id-yekkren  

Rḥiɣ ɣef yirkes yeqqers 

Ixaḍ icerreg imiren  

Zdat-i win iεeddan iḍes 

Walaɣ-t mebla iḍarren  

 

dƔur-k !adrim , leqraya , laεli 

Isetḥa s tderɣelt n yemma-s 

Yerfa s tmest ur yerɣi  

Mi tt-tcedha teṭṭal fell-as  

I tebrat i as-d-teğğa ɣur-i 

Yufa tiṭ s yettwali d ayla-s . 

 

 

 



Ammud 

 

84 
 

Deg umellal zwaren 

 

Si tmeẓẓuɣt teččureḍ s imi 

Tmeččed zwaren deg umellal 

Acebbel ad k-yezwir ɣer tguni 

Ma yella ɣef tiddas lettkal 

 

Muqqreḍ ɣef wid ik-irefden  

I tiddas yefren iwumi 

Asmi ferxent dayen  

I laεli I yekkes utekki 

Deg uneɣluy I ak-d-yeggran d allen 

Deg wussu ad k-icebbel usmekti 

 

Ma tella tkerza deg waluḍ 

Qqeni lfen lmaεun 

ṣṣaba ad ak-d-iniwel amexluḍ 

af-d ifassen ara s d-yecfun 

 

ass-n ad ak-id-rren leḥyuḍ 

awer k-illiɣ ay amcum 

 

asḥissef 

lemmer tezgel tṛuzi  

assaɣ yefɣen deg unefṣel 

kra deg-I d aɣezzi 

s teḍsa I yessaɣ udfel 

 

 I lɣerḍ rriɣ leɣṣeb 

Seg-I teffeɣ ɣer lmuḥal 

Di tsussmi I yella uḥezzeb 

Tesselqef deg yimi awal 

Teεuzzeg ɣef wul yesleb 

Tenna lbarud ur yettuɣal 

 

 

ṭṭmaε deg uḥiwet yessaram 

uḥric iqseḍ nusbent 

seg ulac tesqucḍeḍ agram 

deg uniwel yemmečč d tament 

anadi ɣef tsegnit I ṭṭlam 

awali yenna qqen-itent 

 

aql-I am win iεebban yuli  

teḥres deg-s nnehta 

I lbeεd tesrafeg fell-i 

Thenna nk di lmerta  

Ur d-tekni ula d tamuɣli 

Semmeḍ wuzal I tyita. 

 

 

 

 


